
ОЗИҚ-ОВҚАТ ХАВФСИЗЛИГИ
Барқарор ривожланишда давлат 

сиёсатининг устувор йўналишлари
Жаҳон иқтисодиёти глобаллашуви, турли инқирозлар, 
жумладан, пандемиялар, табиий офатлар ҳамда геосиёсий 
муаммолар мамлакатларнинг озиқ-овқат хавфсизлигини 
таъминлашга эҳтиёжини кескин оширмоқда. Бундай 
шароитда озиқ-овқат хавфсизлиги масаласи ҳар бир давлат 
учун стратегик аҳамият касб этмоқда.

Ўзбекистон учун ҳам ушбу масала усту-
вор аҳамиятга эга. У мамлакатнинг ижти-
моий-иқтисодий барқарорлиги, аҳолининг 
турмуш даражаси ва фаровонлигига бевосита 
таъсир кўрсатади. Шу боис, давлат томони-

дан озиқ-овқат хавфсизлигини таъминлаш 
борасида кенг қамровли ислоҳотлар амалга 
оширилмоқда.

Озиқ-овқат хавфсизлигини таъминлаш 
борасидаги ишлар таҳлилига ўтишдан олдин, 

ВАТАНИМИЗ КЕЛАЖАГИ, ТАҚДИРИ ВА 
ТАРАҚҚИЁТИ ЁШЛАР ҚЎЛИДА

Бугун эрталаб аксарият 
хонадонларнинг чироғи 

ҳар кунгидан барвақт 
ёнган бўлса ажаб эмас. 

Боиси, юртимиздаги 
минглаб ўқувчилар катта 

ҳаётга қадам қўяётир. 
Шу боис, бу йилги 

“сўнгги қўнғироқ” овози 
уларга ҳар йилгидан кўра 

жарангдор, маъноли 
эшитилган бўлса керак, 

назаримда. Шу маънода, 
“сўнгги қўнғироқ” 
тадбирларини зўр 

ҳаяжон, катта умид ва 
келажакка ишонч руҳи 
билан ўтказишга катта 

тараддуд кўрдик. 

Боиси, мана шу қутлуғ кунда мамлакати-
миздаги барча мактабларда “сўнг ги қўнғироқ” 
садолари жаранглаб, 1 миллион 84 мингдан 
зиёд ўғил-қиз навбатдаги ўқув йилини тугата-
ётган бўлса, шундан 450 мингдан зиёди катта 
ҳаётга йўлланма олмоқда.

Бу кун нафақат янги Ўзбекистон ёшлари, 
балки уларнинг ота-оналари ва устозлари, 
умуман, бутун мамлакатимиз учун жуда 
 қадрли ва муҳим санадир. Чунки битирув-
чи ёшларимиз улкан имкониятлар тақдим 

 этадиган бутунлай янги ҳаёт остонаси-
да турибди. Бу, албатта, барчамизга катта 
 ғурур-ифтихор бахш этади.

Юртимизда мактаб битирувчиларининг 
катта ҳаёт остонасида ўз йўлини қийнал-
масдан, қоқилмасдан топиши учун барча за-
рур чоралар кўрилмоқда. Айниқса, кейинги 
йилларда навқирон авлод вакилларини ҳар 
томонлама баркамол инсонлар этиб тарбия-
лаш, қонуний ҳуқуқ ва манфаатларини таъ-
минлаш, қобилият ва салоҳиятини рўёбга 

чиқаришга жуда катта эътибор қаратиляпти. 
Чунки юртимизда янги Ўзбекистонни бар-
по этиш, Учинчи Ренессанс пойдеворини 
яратишдек буюк мақсадларга киришилган 
экан, шубҳасизки, ушбу мақсадлар рўёби, 
жонажон ватанимизнинг келажаги, тақди-
ри ва тараққиёти бугун шинам синфхона ва 
 аудиторияларда қунт билан таълим олаётган 
ёшлар қўлида.

Қадрли фарзандларим!
Аввало, сиз, азизларни ҳаётингизда-

ги бугунги унутилмас қувончли воқеа 
— мактаб таълимини муваффақиятли 
тугатиб, етуклик шаҳодатномасини қа-
бул қилиб олаётганингиз ва мустақил 
ҳаётга қадам қўяётганингиз билан са-
мимий муборакбод этаман. 

Ушбу шукуҳли айёмда мамлака-
тимиздаги 10 мингдан зиёд мактабда 
меҳрибон устозлар, ҳурматли ота-она-
лар иштирокида “сўнгги қўнғироқ”лар 
жаранглаб, 450 минг нафардан ортиқ 
битирувчи ёшларимиз шаънига эзгу ти-
лаклар билдирилмоқда. 

Барчамиз бу фикрларга чин дилдан 
қўшилган ҳолда, катта орзу-умидлар 
билан келажак режаларини тузаётган 
ўғил-қизларимизга уларни амалга оши-
ришда улкан куч-ғайрат, омад ва зафар-
лар тилаймиз.

Айниқса, мактабни олтин медаль 
билан битираётган 11 минг 500 нафар-
дан зиёд фарзандларимизга, 2 мингдан 
ортиқ кумуш медаль соҳибларига ўқиш 
ва изланишда, жамоат ишларида ўз 
тенгдошларига доимо ўрнак ва намуна 
бўлиб келаётганлари учун алоҳида таб-
рик ва тилакларимизни изҳор этамиз. 

Азиз битирувчи ёшлар!
Бугунги кунда биз ўз олдимизга 

қўяётган буюк мақсадларни амалга 
оширишда бутун халқимиз қатори, 
билимли, ҳунарли, тадбиркор ва ва-
танпарвар, ҳар томонлама етук ёшлари-
мизга таянамиз. 

МАМЛАКАТИМИЗ МАКТАБЛАРИНИ 
БИТИРУВЧИ ª¡ИЛ-¯ИЗЛАРИМИЗГА

Келажагимиз эгалари бўлган нав-
қирон авлодимиз Янги Ўзбекистонни 
барпо этишда катта бунёдкор куч си-
фатида иштирок этиши учун зарур ша-
роитларни яратиб бермоқдамиз. Жум-
ладан, сизларнинг замонавий илм ва 
касб-ҳунарлар, она тили билан бирга 
хорижий тиллар, IT ва инновацион тех-
нологияларни, ижод ва тадбиркорлик 
соҳаларини пухта эгаллашингиз учун 
ҳозирги кунда 201 та олий ўқув юрти, 
598 та техникум, кўплаб мономарказ ва 
технопарклар, кутубхоналар, маданият, 
санъат ва спорт муассасалари самарали 
фаолият кўрсатмоқда.

Таълимнинг барча бўғинларида 
ўқув-тарбия ишларининг сифати ва 
натижадорлигини ошириш, битирувчи 
ёшларимизга танлов имкониятларини 
кенгайтириш учун янги-янги тизим 
ва дастурлар, электрон платформалар 
ишга туширилмоқда.

Сизлар ана шундай беқиёс им-
кониятлардан оқилона фойдаланиб, 
ёшлик фаслининг олтинга тенг ҳар бир 
дақиқасини қадрлаб, келгусида Вата-
нимиз мустақиллигини, эл-юртимиз 
манфаатларини барча соҳаларда дадил 
ҳимоя қиладиган етук кадрлар, онгли ва 
олижаноб инсонлар бўлиб, халқимизга 
сидқидилдан хизмат қиласиз, деб ишо-
наман.

Шуни асло унутманг, одамзот ҳаёт-
да муносиб ўрин топиши, эл-юртнинг 
ҳурмати ва эътиборига сазовор бўлиши 
учун миллий ва умуминсоний қадрият-

ларни эгаллаб, доимо олдинга интилиб 
яшаши, изланиш ва ўрганишдан асло 
тўхтамаслиги керак. 

Ҳалол ва машаққатли меҳнат, 
илмга, касбга, ота-она ва оилага са-
доқат, ҳеч шубҳасиз, инсонни юксал-
тиради, унинг ҳаётини файзли ва ча-
роғон этади. 

Айниқса, сизлар каби навқирон, 
азму шижоатли ёшларимизга шиддатли 
замондан ибрат олиб, ҳар куни бир на-
тижага эришиб, иродангизни синовлар-
да тоблаб, фақат ва фақат олдинга қараб 
бориш ярашади.

Аминман, сизларнинг янги ғоя ва 
ташаббусларингиз, турли соҳалардаги 
ютуқларингиз Янги Ўзбекистонни яна-
да қудратли этадиган моддий ва маъ-
навий асосларни барпо этишга беқиёс 
ҳисса бўлиб қўшилади.

Сизлардек ўз кучига ишонган, қатъ-
иятли ёшлардан қадрдон мактабингиз, 
азиз устозларингиз ва ота-оналарингиз, 
бутун халқимиз фақат эзгу ишлар ва 
ёрқин натижалар кутади.

Ана шундай юксак ишончга доимо 
муносиб бўлинг!

Интилиш, изланиш ва янгилик яра-
тишдан асло чарчаманг!

Мустақил ҳаёт сари илк қадамла-
рингиз қутлуғ бўлсин, азиз ўғил-қизла-
рим!  

Шавкат МИРЗИЁЕВ,
Ўзбекистон Республикаси 

Президенти

ªЗБЕКИСТОН – СЛОВЕНИЯ гЛОБаЛ И¯ЛИм 
БИрдамЛИгИ йªЛИда УмУмИй ма¯СадЛарга Эга

Президентимиз Шавкат Мирзиёевнинг Словения Республикаси 
Президенти Наташа Пирц Мусарнинг таклифига биноан  
21-22 май кунлари ушбу мамлакатга амалга оширган расмий 
ташрифи ўзаро манфаатли ҳамкорликни ривожлантиришда 
самарали натижаларга бой бўлди. Бинобарин, кейинги 
йилларда товар айирбошлаш уч баробар кўпайган бўлса, 
ташриф доирасида ушбу кўрсаткични янада ошириш, энг 
аввало, маҳсулотлар турини кенгайтириш ва импорт ўрнини 
босиш ҳисобига биринчи босқичда 500 миллион еврога 
етказиш масалаларига алоҳида эътибор қаратилди.

Мамлакатимизнинг ташқи сиёсат борасидаги чуқур 
ўйланган, ҳар томонлама мувозанатли, очиқ ва прагматик, 
аввало, халқ манфаатлари устувор саъй-ҳаракати, халқаро 
ва минтақавий ташкилотлардаги фаол иштироки нуфузли 
ташкилотлар, хорижий экспертлар, мутахассислар, давлат 
ва жамоат арбоблари, хорижий етакчи ОАВ томонидан 
эътироф этилмоқда.

аввало, мамлакатни ижтимоий-иқтисодий ри-
вожлантиришга доир стратегик ҳужжатларда 
бу борада белгиланган мақсадларга тўхталиб 
ўтиш мақсадга мувофиқ.

“Ўзбекистон — 2030” стратегияси-
да айни йўналишда қишлоқ хўжалигида 
ҳосилдорлик ва рентабеллик даражаси-
ни кес кин ошириш мақсади белгиланган. 
Ушбу мақсад доирасида бир гектардан 
олинадиган ўртача даромадни 5000 дол-
ларга, қишлоқ хўжалиги соҳасида экспорт 
қийматини йилига 10 миллиард доллар-
га, ҳосилдорликни пахта бўйича ўртача  

45-50, ғалла бўйича 80-85 центнерга етка-
зиш, аграр соҳага жами 15 миллиард дол-
ларлик инвестиция жалб қилиш, қишлоқ 
хўжалиги маҳсулотларини қайта ишлаш 
кўрсаткичининг 25 фоиздан юқори бўли-
шини таъминлаш, ҳудудларда 2,5 миллион 
тонна қувватга эга 100 та янги агрологисти-
ка маркази фаолиятини йўлга қўйиш ҳамда 
уларнинг экспорт салоҳиятини 1 миллиард 
долларга олиб чиқиш каби устувор вазифа-
лар режалаштирилган.

Эришилган келишувларга кўра, техно-
логик модернизацияга урғу берган ҳол-
да Саноат кооперациясини ривожланти-
риш дастури тайёрланади. Шу маънода, 
 Словения етакчи компанияларининг Ўзбе-
кистонда электротехника, ускунасозлик, 

фармацевтика, “яшил” энергетика, “ақлли” 
қишлоқ хўжалиги соҳаларида лойиҳаларни 
амалга ошириш борасидаги интилишлари 
қўллаб-қувватланди.

Давлатимиз раҳбари иқтисодий ше-
рикликни янада ривожлантиришнинг 

Биргина мисол: Туркий давлатлар таш-
килотининг Будапештда бўлиб ўтган но-
расмий саммити арафасида Венгриянинг 
етакчи “Hungarian Conservative” ахбо-
рот-таҳлилий нашрида “Ўзбекистоннинг 
Туркий давлатлар ташкилотидаги етакчи-
лиги: Президент Шавкат Мирзиёевнинг 
қарашлари” сарлавҳали мақола эълон қи-
линди. Унда Ўзбекистонда ТДТ кун тарти-
бини белгилаб берувчи ва унинг халқаро 
майдондаги таъсирини кучайтирувчи қатор 
чуқур ислоҳотлар бошланди, дея таъкидла-
нади. Бундан англаш мумкинки, Ўзбекис-
тоннинг ташкилотдаги роли ва илгари су-
раётган ташаббусларини етакчи экспертлар 
ва хорижий ОАВ юксак баҳоламоқда.

Ўзбекистон бугун турли халқаро ва 
минтақавий ташкилотларга аъзо. Улар ора-
сида ТДТ аъзоларининг маданияти, тили, 
анъаналари, тарихи, қадриятлари мушта-
раклиги билан алоҳида аҳамият касб этади. 
Ўхшаш тил, ягона дин, тарихий ва маданий 
ришталар асосида шаклланган бу тузилма 
минтақавий кўп қиррали ҳамкорликнинг 
самарали сиёсий-дипломатик платфор-
масига, Марказий Осиё ва Евроосиёдаги 
сиёсий ҳамда иқтисодий жараёнларнинг 
муҳим иштирокчисига айланиб, халқаро 
майдондаги мавқеи тобора мустаҳкамлан-
моқда.

Туркий давлатларда яшовчилар сони 160 
миллиондан ошади. Аъзо давлатларнинг 
ҳудуди эса қарийб 4 миллион квадрат ки-
лометр. Бугун ТДТ доирасида савдо-иқти-
содий ва транспорт-транзит алоқаларидан 
тортиб, космик тадқиқотларгача бўлган  
35 та асосий йўналиш бўйича ҳамкорлик 
йўлга қўйилган.

Ташкилотга аъзо давлатлар ўртаси-
даги ўзаро товар айирбошлаш қиймати 
2022 йилда 30 миллиард АҚШ доллари-
ни ташкил этган бўлса, 2024 йилда ушбу 
кўрсаткич 45 миллиард АҚШ долларига 
етди. Сўнгги тўрт йилда аъзо давлат-
ларнинг умумий ялпи ички маҳсулоти  
20 фоиз (1,6 триллион доллар), тўғридан 
тўғри хорижий инвестициялар ҳажми  
22 фоиз ўсди. Табиийки, ушбу кўрсаткич 
иқтисодиётимизга ҳам ижобий таъсир 
кўрсатмоқда.

ТДТ саммитларида давлатимиз раҳбари 
савдо-иқтисодий ва инвестициявий, транс-
порт, туризм, соғлиқни сақлаш, маданий- 
гуманитар, иқлим ўзгариши ва экология 
соҳаларида ҳамкорликни кенгайтириш 
борасида 60 дан ортиқ муҳим таклифни 
илгари сурди. Уларнинг 50 га яқини бугун 
 амалий ифодасини топган.

ТдТ НОраСмИй СаммИТИ: 
ªЗБЕКИСТОН ПрЕЗИдЕНТИ 

ТаШаББУСЛарИНИНг 
а²амИЯТИ НИмада?

муҳим йўналишларини кўрсатиб ўтди. 
Фармацевтика маҳсулотлари ишлаб чиқа-
ришни маҳаллийлаштириш, электротех-
ника жиҳозлари, озиқ-овқат маҳсулотла-
ри ишлаб чиқариш, мева-сабзавотларни 

сақлаш ва қайта ишлаш, “яшил” энергети-
ка объектларини қуриш ва модернизация 
қилиш шулар жумласидан. 

“¤збекистон – 2030” стратегияси

Ну³таи назар

Словения ҳудудининг ярмидан кўпи ўрмонлар 
билан қопланган, табиий ҳудудларни муҳофаза 
қилиш тизимига эга, бу тизимга миллий парк, учта 
минтақавий парк, 49 та ландшафт парки,  
56 та табиат қўриқхонаси ва мингдан ортиқ табиат 
ёдгорлиги киради. Ушбу тажриба Ўзбекистон 
учун ер деградациясини тиклаш, биологик хилма-
хилликни сақлаш ва экологик мониторинг тизимини 
такомиллаштиришда қўл келади.

Президентимиз транспорт 
алоқалари масаласига 
алоҳида тўхталиб, 
“ягона дарча” ҳамда 
“яшил коридорлар” 
тизимларини тезроқ 
йўлга қўйиш ташаббусини 
илгари сурди. Зеро, ушбу 
ташаббус Транскаспий 
халқаро йўлаги орқали 
юк ташиш ҳажмини 
ошириш ва божхона-
чегара тартибларини 
соддалаштиришда муҳим 
аҳамиятга эга.

Анваржон МИРКоМИЛоВ,
“Тараққиёт стратегияси” маркази 

бўлим бошлиғи

одилжон САТТоРоВ,
“Ватандошлар” жамоат фонди 

бошқарув раиси 

Бошланиши 1-бетда

Бошланиши 1-бетда

Венгрия кузатувчи мақомига эга бў-
лишига қарамай, ташкилотнинг энг фаол 
иштирокчиларидан бири сифатида туркий 
давлатлар билан алоқаларни кенгайти-
ришдан доимий манфаатдор эканини на-
мойиш этмоқда.

Жорий йил 20-21 май кунлари Буда-
пешт шаҳрида ТДТнинг “Шарқ ва Ғарб-
нинг учрашув жойи” шиори остидаги но-
расмий саммитида Туркия, Озарбайжон, 
Ўзбекистон, Қозоғистон, Қирғизистон 
давлат етакчилари билан бирга ташкилот 
бош котиби ҳам иштирок этди.

Саммитда давлатимиз раҳбари, аввало, 
дунёдаги глобал вазиятга баҳо берар экан, 
мураккаб геосиёсий-геоиқтисодий зиддият-
лар, минтақавий низолар ва иқлим ўзгари-
ши оқибатларининг кучайиши барча давлат 
учун қийин синов бўлаётганини алоҳида 
таъкидлади. Муаммоларга фақат халқаро 
ҳуқуқ меъёрлари, БМТ низоми асосида ечим 
топиш зарурлигига эътибор қаратди.

Президентимизнинг концептуал аҳа-
миятга эга таклиф ва ташаббусларини ти-
зимлаштирсак, у қатор йўналишларни ўз 
ичига олишини кўрамиз.

Биринчиси, давлатимиз раҳбари ТДТ 
халқлари ҳамкорлигининг узоқ муддатли 

ҳуқуқий асосини мустаҳкамлашга хизмат 
қилувчи “Туркий давлатлар ўртасида стра-
тегик шериклик, абадий дўстлик ҳамда 
қардошлик тўғрисида”ги битимни Боку 
саммитида имзолаш таклифини билдирди. 
Ушбу битимнинг имзоланиши халқлари-
мизни янада яқинлаштириш ва кўп қирра-
ли ҳамкорлигимизнинг ҳуқуқий асосини 
мустаҳкамлашга хизмат қилади.

Иккинчиси, “Турк-
трейд” онлайн 
платформасини яратиш 
ва Савдони ошириш 
амалий дастурини 
қабул қилиш таклифи 
мамлакатлар ўртасида 
ўзаро савдо улушини 
кескин кўпайтиришга 
қаратилган 
таклифлардан бири 
бўлди.

Учинчиси, Президентимиз транспорт 
алоқалари масаласига алоҳида тўхталиб, 
“ягона дарча” ҳамда “яшил коридорлар” 
тизимларини тезроқ йўлга қўйиш ташаб-
бусини илгари сурди. Зеро, ушбу ташаббус 
Транскаспий халқаро йўлаги орқали юк 
ташиш ҳажмини ошириш ва божхона-че-
гара тартибларини соддалаштиришда 
муҳим аҳамиятга эга.

Жорий йил ноябрида Тошкентда Тур-
кий давлатларнинг Халқаро мультимодал 
транспорт ва логистика форуми ўтказила-
ди. Бу масалаларга илмий-амалий таклиф 
ва тавсияларни бир даврада муҳокама қи-
лиш учун қулай имкониятдир.

Тўртинчиси, инновацион лойиҳаларни 
рағбатлантириш учун қўшма венчур ком-
пания ташкил этиш ва мамлакатларимиз-
нинг инвестиция имкониятларини тўлиқ 
акс эттирган “Ягона инвестиция портали”-
ни жорий этиш таклифи илгари  сурилди. 

Ушбу таклиф янги ва юқори хатарли ин-
новацион лойиҳалар учун молиявий ре-
сурслар жалб этишда кафолат вазифаси-
ни ўтайди. Портал эса барча лойиҳалар, 
имтиёзлар, қонунчилик ҳужжатлари ва 
тартиб-қоидалар бўйича маълумотларни 
бир жойда жамлаш имконини беради.

Бешинчиси, кимё, энергетика, тоғ-кон, 
енгил саноат, фармацевтика, чарм-пойаб-
зал, озиқ-овқат ва қурилиш соҳаларида 
салмоқли ишлаб чиқариш қувватларини 
яратиш бўйича Саноат кооперацияси дас-
турини ишлаб чиқиш ташаббуси билди-
рилди. 

Мазкур ташаббус саноат кооперацияси 
соҳасида амалий ҳамкорликни янги босқич-
га кўтариш ва аниқ манзилли йўналишларни 
белгилаб олишга хизмат қилади.

олтинчиси, Президентимиз қурғоқ-
чилик ва экологик муаммоларнинг олди-
ни олиш бўйича қўшма “йўл харитаси” 
ишлаб чиқиш таклифини илгари сурди.

Еттинчиси, Туркий маданият ва мерос 
жамғармасининг навбатдаги йиғилишини 
Ўзбекистонда ўтказиш, ТУРКСОЙ фаоли-
яти ва тузилмасини замон талабларига мос 
равишда такомиллаштириш таклифи бил-
дирилди. Ташкилотнинг ушбу тузилмаси-
ни янгилаш аъзолар ўртасида маданий ал-
машинув ва лойиҳалар мувофиқлашувини 
кучайтириш, туркий давлатлар брендини 
халқаро миқёсда илгари суриш имконини 
беради.

Давлатимиз раҳбари илгари сурган та-
шаббуслар туркий халқлар ўртасида ҳам-
корликнинг узоқ муддатли ҳуқуқий асоси-
ни мустаҳкамлаш, ўзаро савдо улушини 
кўпайтириш, юк ташиш ҳажмини ошириш 
ва божхона-чегара тартибларини содда-
лаштириш, ўзаро инвестициялар кўлами-
ни кенгайтириш, иқлим ўзгаришларига 
қарши биргаликда курашиш, бирдамлик 
ва ҳамжиҳатликни мустаҳкамлашга хиз-
мат қилади.

— Ўзбекистон ва Словения 
атроф-муҳитни муҳофаза қилиш ва барқа-
рор ривожланиш соҳасида икки томон-
лама ҳамкорликни мустаҳкамлаш учун 
катта салоҳиятга эга, — дейди Экология, 
атроф-муҳитни муҳофаза қилиш ва иқлим 
ўзгариши вазирлиги бош мутахассиси 
 Анвар Турсуналиев. — Ҳозир икки мамла-
катнинг тегишли экологик вазирликлари 
ўртасида расмий битимлар бўлмаса-да, 
амалдаги шартлар асосида қатор устувор 
йўналишлар белгиланиши мумкин, бу эса 
самарали ҳамкорлик, тажриба алмашиш ва 
қўшма ташаббуслар амалга оширилишига 
замин яратади. 

Ҳамкорликнинг асосий йўналишлари-
дан бири иқлим сиёсати бўйича тажриба 
алмашиш бўлиши мумкин. Словения 2021 
йилда 2050 йилгача бўлган узоқ муддатли 

иқлим стратегиясини тасдиқлади ва иқлим 
нейтраллигига эришиш ҳамда чиқинди-
ларни камайтириш мақсадини белгила-
ди. 2005 йилдан 2019 йилгача Словения 
иқтисодиётдаги карбон газини 36 фоиз 
қисқартирди — бу Европа Иттифоқи ўр-
тача кўрсаткичидан юқори. Ушбу тажриба 
Ўзбекистон учун жуда қизиқарли, чунки 
мамлакатимиз ҳам иқтисодиётни декарбо-
низация қилиш ва глобал иқлим ўзгариш-
ларига мослашиш йўлида изчил ҳаракат 
қилмоқда.

Словения ҳудудининг ярмидан кўпи 
ўрмонлар билан қопланган, табиий ҳудуд-
ларни муҳофаза қилиш тизимига эга, бу 
тизимга миллий парк, учта минтақавий 
парк, 49 та ландшафт парки, 56 та  табиат 
қўриқхонаси ва мингдан ортиқ табиат 
ёдгорлиги киради. Ушбу тажриба Ўзбе-
кистон учун ер деградациясини тиклаш, 
биологик хилма-хилликни сақлаш ва 
экологик мониторинг тизимини такомил-
лаштиришда қўл келади.

Чиқиндиларни бошқариш ва циркул-
яр иқтисодиёт соҳасида Словения дунё-
нинг энг тоза ва экологик жиҳатдан  

йўналтирилган мамлакатларидан бири 
ҳисобланади. Словения бошқарув тизи-
мининг ўзига хос тажрибаси ва циркуляр 
иқтисодиётнинг жорий этилиши, шу-
нингдек, Любляна шаҳри чиқиндиларни 
нолга айлантирган дунёдаги камдан кам 
шаҳарлардан бири сифатида диққатга са-
зовор. Ўзбекистон “яшил иқтисодиёт”ни 
ривожлантиришни мақсад қилган ҳолда 
Словения тажрибасидан фойдаланиб, 
чиқиндиларни бошқаришнинг барқарор 
тизимини яратиши ва қайта ишлашни 
ривожлантириш бўйича тажриба ўргани-
ши мумкин.

Марказий Осиё атроф-муҳит ва иқ-
лим ўзгаришини ўрганиш университети  
халқаро фаолиятини кучайтириш доира-
сида Словения етакчи олий таълим муас-
сасалари — Любляна ва Марибор уни-
верситетлари билан ҳамкорликни йўлга 
қўйиш истиқболли йўналиш ҳисобланади. 
Ушбу университетлар дунё бўйича атроф-
муҳит фанлари соҳасидаги энг яхши  
1000 та олий таълим муассасаси қаторига 
киради, бу эса академик алмашинувлар, 
қўшма тадқиқотлар ва экологик таълимда 

 инновацион ёндашувларни жорий этиш 
учун кенг имкониятлар очади.

Ҳамкорликни тизимлаштириш ва тў-
лиқ алоқалар ўрнатиш учун Ўзбекистон 
Республикаси Экология, атроф-муҳитни 
муҳофаза қилиш ва иқлим ўзгариши ва-
зирлиги ҳамда Словения табиий ресурс-
ларни ҳимоя қилиш ташкилотлари ўртаси-
да битим ишлаб чиқиш ва имзолаш таклиф 
қилинмоқда.

Ўзбекистон Словения томонига “Ўз-
бекистон — 2030” стратегияси доирасида 
ўтказиладиган қатор халқаро тадбирлар-
да иштирок этиш, хусусан, шу йил 19-21 
июнь кунлари Тошкентда бўлиб ўтадиган 
“Еcо Expo Central Asia 2025” халқаро эко-
логик кўргазмасида “яшил” технология-
лар ва табиий ресурсларни ҳимоя қилиш 
сиёсатини намойиш этиш учун миллий 
 павильон ташкил этишни таклиф қилди. 24 
ноябрь – 5 декабрь кунлари эса Самарқанд-
да Йўқолиб кетиш хавфи остида турган ёв-
войи фауна ва флора турларининг халқаро 
савдоси тўғрисидаги конвенция (CITES) 
томонлар конференциясининг 20-йиғилиши 
(COP20) ўтказилиши режа қилинган. Слове-
ния иштирокидаги ушбу нуфузли анжуман 
ўсимликлар ва ҳайвонот дунёсининг ноёб 
турларини ҳимоя қилиш борасида халқаро 
мулоқотни кенгайтиришга ёрдам беради.

Ўзбекистон ва Словения иқлими, 
 табиий шароитлари ва иқтисодий ривож-
ланиш даражаси жиҳатидан фарқ қилади-
ган мамлакатлар, лекин экологик барқа-
рорлик масалаларида умумий мақсадларга 
эга. Шу маънода, ўзаро алоқалар ривожи 
глобал иқлим бирдамлиги руҳида самара-
ли минтақалараро ҳамкорликнинг ажойиб 
намунаси бўлиши шубҳасиз.

Лутфулла СУВоНоВ,
 “Янги Ўзбекистон” мухбири

Муносабат

Тил – миллат к´згуси

ªЗБЕКИСТОН – СЛОВЕНИЯ гЛОБаЛ 
И¯ЛИм БИрдамЛИгИ йªЛИда 
УмУмИй ма¯СадЛарга Эга

ТдТ НОраСмИй СаммИТИ: 
ªЗБЕКИСТОН ПрЕЗИдЕНТИ 

ТаШаББУСЛарИНИНг а²амИЯТИ НИмада?

Кейинги йилларда чет элдаги ватандош-
лар билан доимий мулоқот ўрнатиш давлат 
сиёсати даражасига кўтарилди. Натижада 
“Ватандошлар” жамоат фонди хорижда ис-
тиқомат қилаётган юртдошларимиз билан 
изчил ва тизимли мулоқот ўрнатди. Бундай 
мулоқотлар орқали нафақат алоқалар мус-
таҳкамланди, балки ватандошларимизнинг 
таклиф ва ташаббуслари асосида қатор 
амалий лойиҳалар амалга оширилмоқда. 
Жумладан, хориждаги болажонлар ёзги 
оромгоҳларда дам олиши учун “Анор” ло-
йиҳаси йўлга қўйилди. Бундан ташқари, 
ёши катта ватандошларни тарихий ватани 
билан боғлаш ва ёшларнинг миллий ўзлик-
ни сақлаш борасидаги саъй-ҳаракатларини 
қўллаб-қувватлашга қаратилган “Чинор” 
ло йиҳаси, “Ўзбекистон — ёш рассомлар 
нигоҳида”, “Зукко китобхон”, “Сиз Ўзбе-
кистонни биласизми?” каби лойиҳалар хо-
риждаги ватандошлар билан бирдамлиги-
мизни мус таҳкамлашга хизмат қилмоқда. 

Шунингдек, Ўзбекистоннинг тегишли 
вазирлик ва идоралари иштирокида 50 дан 
ортиқ онлайн учрашув, ватандошлар би-
лан 100 дан ортиқ турли мавзуда юртимиз 
олий таълим муассасалари профессор-ўқи-
тувчилари, илмий тадқиқотчилари, магис-
трантлари ва талабаларига вебинарлар 
ташкил этилди. 

“Ватандошлар” жамоат фонди хориждаги 
ватандошларни она юрт билан янада мус-
таҳкам боғлаш, уларни миллий ўзлик, тил 
ва маданиятга муҳаббат билан илҳомланти-
ришни ўз олдига устувор вазифа қилиб бел-
гилаган. Бу эса янги Ўзбекистоннинг очиқ 
ва глобал сиёсатини намоён этадиган муҳим 
жараёнлардан бири.

Ана шу бирдамликни янада мустаҳкам-
лаш учун фонд чет элдаги ёш ватандошларга 
мўлжалланган Ўзбек тили онлайн таълим 
платформасини ишга туширди. 2024/2025 
ўқув йилидан бошлаб хориждаги юртдошла-
римиз учун мамлакатимиздаги давлат олий 
таълим ташкилотларида ўзбек тили ва ада-
биёти, тарихи, маданияти ва санъати таълим 

йўналишларида бакалавриат дастурида 30 та 
давлат гранти ажратилди.

“Ватандошлар” жамоат фондининг 2024 
йилдаги фаолияти ижобий ўзгаришларга 
бой бўлди. Жумладан, қўшни давлатлардаги 
77 нафар ўзбек тили фани ўқитувчиси учун 
малака ошириш курслари ташкил этилди. 
Бу курслар нафақат билим ва тажриба алма-
шиш, балки мулоқот ва келгусидаги режа-
ларни белгилаш майдонига айланди.

Хориждаги ўзбек тили фани ўқитувчила-
рининг аксарияти ана шундай мулоқотларда 
бир таклифни якдил илгари суради: “Нега 
ўзбек тили бўйича халқаро олимпиадани 
 Ўзбекистонда тикламаймиз?”.

Аслида, бундай олимпиада 20 йил аввал 
ўтказиб келинган, аммо кейинчалик номаъ-
лум сабаблар билан тўхтаб қолган экан. Ва-
тандошларнинг ана шу эзгу таклифига қулоқ 
тутиб, ўзбек тили бўйича халқаро олимпиа-
дасини тиклаш ташаббусини илгари сурдик. 
Яхши ният билан ушбу олимпиадага буюк 
бобомиз, ғазал мулкининг султони Алишер 
Навоий номини бердик.

Мазкур беллашув Алишер Навоий номи-
даги ўзбек тили бўйича халқаро олимпиада 
сифатида ташкил этилди. У жорий йил 17-
18 май кунлари Тошкент шаҳридаги Абдулла 
Қодирий ижод мактабида хориждаги ўзбек 
мактаблари ўқувчилари ва ўзбек тили ихлос-
мандлари бўлган таълим муассасаларининг 
9-, 10-, 11-синф ўқувчилари ўртасида ўтка-
зилди.

Олимпиада Адиблар хиёбонини зиёрат 
қилиш ва Алишер Навоий ҳайкали пойига 
гул қўйиш маросими билан бошланди. Шу-
нингдек, иштирокчилар ўзбек романчили-
ги асосчиси — Абдулла Қодирий ҳайкали 
пойига гул қўйди. Бу тадбирлар ўзбек тили 
ва маънавиятимизга эҳтиромнинг амалдаги 
ифодаси бўлиб, барча ватандошлар, айниқса, 
ўқувчилар қалбига умрбод муҳрланди.

Шу маънода, ўзбек тили халқаро олим-
пиадаси юртимиздаги миллатлараро дўст-
лик, ватандошлар ва тил сиёсатининг ҳаётий 
ифодаси бўлди. Олимпиада Қозоғистон, 
Қирғизистон, Тожикистон ва Швецияда яша-
ётган этник ўзбеклар ҳамда ўзбек мактаб-
лари ўқувчилари ўртасида ташкил этилди. 
Унда қўшни давлатлардан 36 нафар ўқувчи 
келиб иштирок этган бўлса, 10 нафар ёш ва-
тандошимиз Швецияда туриб онлайн қатна-
шди. Мазкур тадбирдан асосий мақсад чет 
элдаги ёш ватандошлар қалбида ўзбек ти-
лига муҳаббат уйғотиш ва рағбатлантириш, 
тилимизни чуқур ўрганишга интилишини 
қўллаб-қувватлашдан иборат.

Олимпиада натижаларига кўра, 11-
синф ўқувчилари орасида 1-ўрин Ҳаётхон 
Эшонкелдиева (Тожикистон), 2-ўрин Доно 

 Султанмуратова (Қозоғистон) ва 3-ўрин Ро-
зия Чалабаева (Қозоғистон)га насиб этди. 
10-синф ўқувчилари орасидаги баҳсда Дил-
нура Ахматбаева (Қозоғистон) 1-ўрин, Ша-
дияр Шамахмудов (Қозоғистон) 2-ўрин ва 
Ойзода Умаралиева (Қирғизистон) 3-ўринга 
муносиб кўрилди.

Олимпиаданинг энг ёш иштирокчила-
ри — 9-синф ўқувчилари орасида 1-ўринни 
Жасмина Содиқова (Қозоғистон), 2-ўрин-
ни Райҳона Абсаломова (Тожикистон) ва 
3-ўринни Малоҳат Сулаймонова (Тожикис-
тон) банд этди. 

Ғолиблар нафақат ўз билими, балки ўзбек 
тилига муҳаббати билан ҳам барчадан ажра-
либ турди. Улар синовларда ўзбек тили ва 
адабиётига оид билимларини намоён этди. 
Ғолибларга эсдалик совғалар, диплом ва ме-
даллар тақдим этилди. 

Олимпиада сабаб ўзбек тилини мил-
лий ғурур деб қадрлайдиган ва уни ке-
лажак авлодга етказишни мақсад қилган 
ёшлар сафи тобора кенгайиб бораётгани 
кўзга яққол ташланди. Шу жиҳатдан ҳам 
олимпиада ўзбек тилига муҳаббатни мус-
таҳкамлаш, чет элда истиқомат қилаётган 
ватандошларнинг фарзандларини юрти-
мизга маънавий боғлашдаги муҳим қадам-
лардан бири бўлди. 

Алишер Навоий она тилини “ҳикматлар 
хазинаси” дея ўрганган ва ардоқлаган. Биз 
унинг маънавий меросини давом эттирув-
чи авлод сифатида ўзбек тилини нафақат 
ватанимизда, балки хориждаги кўплаб ва-
тандошларимиз орасида ҳам қадрлаш, ҳаёт 
тарзига айлантириш борасида яна кўплаб 
ишларни бажаришни мақсад қилганмиз.

Бугунги глобал дунёда тил нафақат му-
лоқот воситаси, балки миллатни сақлаб 
қолиш, унинг юрагидаги ватанга муҳаб-
бат туйғусини кучайтириш воситасига ай-
ланган. Шу боис, биз хориждаги ҳар бир 
ватандошимиз ўз она тилида гаплашиши, 
ўзининг ким эканини билиб, миллий қад-
риятларини фахр билан ҳимоя қилиши 
ва ўзлигини сақлаб қолишини истаймиз. 
Бундай истак ўз-ўзидан амалга ошмай-
ди.  Алишер Навоий номидаги ўзбек тили 
халқаро олимпиадаси ана шу йўлда бизга 
беқиёс хизмат қилиши шубҳасиз.

Миллат қалби, маънавиятининг устуни, шубҳасиз, она 
тилидир. Бугун дунё бўйлаб миллионлаб ўзбекнинг ўзлигини 
сақлашда ўзбек тили беқиёс аҳамият касб этмоқда. Ўзликни 
англаш, миллий қадриятларни асраб-авайлаш ва келажак 
авлод онгига сингдиришда, айниқса, хорижда истиқомат 
қилаётган ватандош ёшларимизнинг она тилини билиши, 
унга муҳаббати ва ғурури уларни тарихий илдизи билан 
боғлаб турадиган энг мустаҳкам риштадир.

20 йИЛдаН СªНг ªЗБЕК ТИЛИ БªйИЧа ХаЛ¯арО 
ОЛИмПИада НаВОИй БОБОмИЗ НОмИ БИЛаН ¯айТдИ

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Ўзбекистон озиқ-овқат хавфсизлиги ва соғлом озиқланишни 
таъминлашнинг 2030 йилгача мўлжалланган стратегиясини 
амалга оширмоқда. Ушбу стратегия аҳолининг турмуш 
тарзини яхшилаш учун ресурслардан самарали 
фойдаланишни назарда тутади. Сувдан фойдаланиш 
тизимини такомиллаштириш ва ер унумдорлигини ошириш, 
озиқ-овқат етиштиришни кўпайтириш шулар жумласидан.

2025 йил 24 май, 105-сон

Искандар ЎРоҚБоЕВ, 
Барқарор ривожланиш маркази 

эксперти

Бошланиши 1-бетда

Хусусан, “Ўзбекистон — 2030” страте-
гиясини “Атроф-муҳитни асраш ва “яшил” 
иқтисодиёт йили”да амалга оширишга оид 
давлат дастурида юқори авлодли ва хори-
жий давлатлардан олиб келинган уруғларни 
экиш, интенсив технологиялардан фойда-
ланган ҳолда экинлар парваришини йўлга 
қўйиш орқали бир гектардан олинадиган 
ўртача даромадни 5000 долларга етказиш 
кўзда тутилган. Шунингдек, 500 минг гек-
тар ерда сув тежовчи технологияларни жо-
рий этиш ҳисобига 2-2,5 миллиард куб метр 
сувни иқтисод қилиш, чорвачиликда йиллик 
ўсиш суръатини камида 3,8 фоизга етказиш, 
ипак маҳсулотлари ишлаб чиқариш ҳажми-
ни 1,2 баробар, экспорт ҳажмини 1,5 баро-
бар ошириш каби мақсадлар ўрин олган.

Стратегия ва аграр тармоқни замон талаб-
ларига мос ривожлантиришга қаратилган 
ҳужжатлар асосида мамлакатимизда қишлоқ 
хўжалигини модернизациялаш, аграр сек-
торни диверсификация қилиш, замонавий 
агротехнологияларни жорий этиш ва агроло-
гистика инфратузилмасини ривож лантириш 
масалаларига алоҳида эътибор қаратил-
моқда. Шу билан бирга, озиқ-овқат маҳ-
сулотларини ишлаб чиқариш ва истеъмол 
ўртасидаги мувозанатни сақлаш, ички 
бозорда нархларни барқарорлаштириш 
ҳамда аҳолининг озиқ-овқатга бўл-
ган эҳтиёжини тўлиқ таъминлашга 
қаратилган мақсадли чора-тад-
бирлар кўрилмоқда.

Президентимизнинг 2024 
йил 16 февралдаги “Респуб-
ликада озиқ-овқат хавфсиз-
лигини таъминлашнинг 
қўшимча чора-тадбирлари 
тўғрисида”ги фармонида 
тўйиб овқатланмайдиган 
аҳоли улушини камайти-
риш бўйича аниқ стратегик 
мақсад белгилаб қўйилган. 
Унга мувофиқ, ушбу кўр-
саткични 2023 йилдаги 2,5 
фоиздан 2030 йилгача 1,5 
фоизгача пасайтириш режа-
лаштирилган.

Бу кўрсаткич нафақат аҳоли 
саломатлиги ва турмуш даража-
сини ошириш, балки мамлакатда 
барқарор озиқ-овқат тизимини шакл-
лантириш, ишлаб чиқариш, таъминот ва 
истеъмол занжирларини яхшилаш орқали 
умумий иқтисодий барқарорликка эришиш 
мақсадини ҳам ўзида мужассам этади. Ушбу 
мақсадга эришиш доирасида мамлакатда 
қишлоқ хўжалигини модернизация қилиш, 
аграр кластер ва кооперация тизимларини 
жорий этиш, шунингдек, томорқа хўжалик-
ларини ҳар томонлама қўллаб-қувватлашга 
қаратилган муҳим чора-тадбирлар кўрил-
моқда. Бу орқали озиқ-овқат маҳсулотлари-
ни ишлаб чиқариш ҳажмини кўпайтириш, 
ички бозорни маҳсулот билан барқарор 

 таъминлаш ҳамда аҳоли бандлигини оши-
риш каби вазифалар бажарилмоқда.

Қишлоқ хўжалигини ислоҳ қилиш ва боғ-
дорчиликни ривожлантиришга қаратилган 
тизимли сиёсат натижасида ички бозордаги 
озиқ-овқат таъминоти барқарорлашуви би-
лан бирга экспорт салоҳияти ҳам изчил орт-
моқда. Мева-сабзавотчилик, полизчилик ва 
узумчилик йўналишларида рақобатбардош, 
юқори сифатли маҳсулотлар етиштиришга 
эришилмоқда. Айниқса, ташқи бозорда та-
лаб юқори органик ва қайта ишланган маҳ-
сулотларни экспорт қилиш ҳажми йилдан 
йилга ўсиб бораётир.

Миллий иқтисодиётнинг 
экспортга алоқадорлиги 

ошмоқда
Маълумотларга кўра, 2023 йилда иқтисо-

диётда банд бўлган 14 миллион кишининг 24 
фоизи, яъни 3,4 миллиони қишлоқ, ўрмон ва 
балиқ хўжалиги соҳаларида фаолият юрит-
ган. Шунингдек, қишлоқ хўжалиги тармоғи-
нинг мамлакат ялпи ички маҳсулотидаги 
улуши 19,2 фоизни ташкил этмоқда. Бу эса 
ушбу соҳа нафақат озиқ-овқат хавфсизли-
гини таъминлаш, балки аҳоли бандлигини 
ошириш ва экспорт орқали валюта тушуми-
ни кўпайтиришда ҳам муҳим ўрин тутаётга-
нини англатади.

Қишлоқ хўжалигида ишлаб чиқаришни 
диверсификация қилиш, кластер ва коопе-
рация тизимларини жорий этиш, замонавий 
агротехнологияларни кенг қўллаш, шунинг-
дек, томорқа хўжаликларини қўллаб-қув-
ватлаш орқали маҳсулот етиштириш ҳаж-
ми ва сифатини оширишга эришилмоқда.  

қиймати 36,9 миллиард долларни ташкил 
этди. Бу кўрсаткич 2023 йилга нисбатан 
3,1 фоиз ўсган. Ушбу ўсиш, аввало, соҳани 

рақамлаштириш, кластер тизими кенг жо-
рий этилиши ва экспортбоп маҳсулот 

етиштиришга қаратилган ислоҳот-
лар самарасидир.

Айни пайтда Ўзбекистон 180 
турдан ортиқ қишлоқ хўжали-

ги ва озиқ-овқат маҳсулот-
ларини 80 дан зиёд мамла-
катга экспорт қилмоқда. 
Бу эса миллий агросаноат 
маҳсулотларига халқаро 
талаб ортиб бораётгани, 
шунингдек, Ўзбекистон-
нинг жаҳон озиқ-овқат 
бозоридаги мавқеи 
босқичма-босқич мус-
таҳкамланаётганини 
кўрсатади.

2024 йилда озиқ-овқат 
маҳсулотлари ва тирик 

ҳайвонлар экспорти 2,2 
миллиард долларни таш-

кил этиб, мамлакат умумий 
экспорт ҳажмининг 8,1 фои-

зига тенг бўлди. Шу билан бир-
га, ушбу турдаги импорт қиймати 

3,7 миллиард долларни ташкил этиб, 
умумий импортда 9,5 фоиз улушни эгал-

лади. Бу эса ҳозирги шароитда ҳали-ҳамон 
озиқ-овқат маҳсулотларига талабнинг му-
айян қисми ташқи бозорлар орқали қонди-
рилаётгани, шу боис, ушбу жабҳада ички 
ишлаб чиқаришни янада кенгайтириш ва 
ресурслардан самарали фойдаланиш зарур-
лигини кўрсатади.

Ўтган йили Ўзбекистон 2036,2 минг тонна 
мева-сабзавот экспорт қилди. Бу 2023 йилга 
нисбатан 15,8 фоиз кўп. Мева-сабзавот экс-
портининг умумий қиймати 1549,5 миллион 

долларни ташкил этди. Бу ўтган йилга нисба-
тан 31,2 фоиз кўпроқдир. Ушбу ўсиш суръати 
мамлакатнинг аграр секторида ишлаб чиқа-
риш кўлами кенгайгани ва экспорт салоҳияти 
яхшиланганини кўрсатади. Шунингдек, бу 
маҳсулотлар Ўзбекистоннинг жами экспорти-
да 5,8 фоиз улушни ташкил этган.

Мева-сабзавотлар экспортининг сезилар-
ли ўсиши Ўзбекистон халқаро бозордаги 
ўрни мустаҳкамлаётгани ва миллий иқтисо-
диётимизнинг экспортга алоқадорлиги оша-
ётганини кўрсатади.

2025 йилда қабул қилинган “Озиқ-овқат 
хавфсизлиги тўғрисида”ги қонун мамлакати-
мизда озиқ-овқат хавфсизлигини таъминлаш 
ва соҳага алоқадор ҳуқуқий муносабатлар-
нинг асосини мустаҳкамлашда муҳим қадам 
бўлди. Ушбу қонун, ўз навбатида, озиқ-овқат 
маҳсулотларининг сифати ва хавфсизлигини 
назорат қилишни кучайтириш, барқарор ри-
вожланишни таъминлаш ва миллий иқтисо-
диётда озиқ-овқат тармоғининг ўрнини мус-
таҳкамлашга қаратилган.

Шу билан бирга, мазкур қонун озиқ-овқат 
хавфсизлигини таъминлашга қаратилган 
чора-тадбирларни амалга ошириш орқали 
мамлакатнинг озиқ-овқат секторини глобал 
бозорларга интеграция қилиш, халқаро стан-
дартларга мувофиқ ишлаб чиқариш ва сифат 
назоратини кучайтиришга хизмат қилади.

Ўзбекистон ҳамда БМТнинг Озиқ-овқат 
ва қишлоқ хўжалиги ташкилоти (ФАО) би-
лан ҳамкорлиги мамлакатнинг озиқ-овқат 
хавфсизлигини таъминлаш ва барқарор 
ривожланишга қаратилган стратегик саъй- 
ҳаракатларининг муҳим қисмидир. Ушбу 
ҳамкорлик ривожланган давлатларнинг 
илғор тажрибасини ўрганиш ҳамда Ўзбе-
кистоннинг миллий сиёсати ва амалиётига 
мослаштириш орқали амалга оширилмоқда.

Хусусан, Самарқандда ўтказилган  халқаро 
конференциялар жараёнида ривожланган 

 мамлакатларнинг озиқ-овқат хавфсизлиги 
соҳасидаги самарали тажрибаси кузатил-
ган ва Ўзбекистон учун уларни ўз шарои-
тига мослаштириш йўллари муҳокама қи-
линган. Бу, ўз навбатида, Ўзбекистоннинг 
озиқ-овқат хавфсизлиги борасидаги саъй- 
ҳаракатлари самарадорлигини ҳамда мам-
лакатнинг мустаҳкам позициясини намоён 
этмоқда.

Ўзбекистондаги ислоҳотлар БМТнинг 
Барқарор ривожланиш мақсадларига мос 
келади. Жумладан, озиқ-овқат хавфсизли-
гини таъминлаш, тўйинганликни ошириш 
ва барқарор қишлоқ хўжалигини тарғиб 
қилиш мақсадига мувофиқ. Ушбу мақсадга 
қаратилган чора-тадбирлар, ўз навбатида, 
мамлакатнинг ижтимоий-иқтисодий барқа-
рорлигини ва узоқ муддатда иқтисодий ри-
вожланишни таъминлашга ёрдам бермоқда.

Айни йўналишдаги уч 
муҳим ислоҳот

Ўзбекистонда озиқ-овқат хавфсизлигини 
таъминлаш мақсадида қишлоқ хўжалиги 
соҳасида кенг қамровли ислоҳотлар амалга 
оширилмоқда.

Биринчидан, анъанавий тарзда пахта ва 
ғалла етиштиришга ихтисослаштирилган 
айрим ер майдонлари қисқартирилиб, ўрни-
га сабзавот, дуккакли ва полиз экинларини 
етиштиришга устувор аҳамият қаратиляпти. 
Бу эса озиқ-овқат маҳсулотлари етиштириш 
ҳажмини ошириш, маҳаллий бозорлардаги 
танқисликни бартараф этиш ва аҳоли таъми-
нотини яхшилашга хизмат қилмоқда.

Иккинчидан, қишлоқ хўжалигида клас-
тер ва кооперация тизимлари жорий эти-
лиши қайта ишлаш, сақлаш ва экспорт 
салоҳия тини сезиларли даражада оширди. 
2025 йилда юқори қўшилган қийматга эга 
маҳсулотлар ишлаб чиқаришни кенгайти-
риш режалаштирилган бўлиб, бу озиқ-овқат 
саноатини ривожлантиришнинг муҳим 
йўналишларидан.

Учинчидан, томорқа хўжаликлари-
га давлат томонидан имтиёзли кредит ва 
 субсидиялар берилмоқда. Бу эса аҳолининг 
ўз ерида маҳсулот етиштириши ва маҳаллий 
бозорларни бойитишига имкон бермоқда.

Бундан ташқари, инновацион ечимлар ва 
замонавий технологиялар озиқ-овқат хавф-
сизлигини мустаҳкамлашда муҳим аҳамият 
касб этмоқда. Хусусан, блокчейн технология-
сининг жорий этилиши маҳсулотлар сифатини 
назорат қилиш ва таъминот занжирини шаф-
фофлаштиришда самара бермоқда.

Шу билан бирга, агрологистика тизими-
ни такомиллаштириш, сақлаш иншоотлари-
ни модернизация қилиш орқали маҳсулот 
йўқотишларини камайтиришга эришил-
моқда. Ушбу ислоҳотлар натижасида Ўз-
бекистон озиқ-овқат маҳсулотлари билан 
ўзини таъминлаш даражасини сезиларли 
равишда оширди ва импортга қарамликни 
камайтирди.

ОЗИҚ-ОВҚАТ ХАВФСИЗЛИГИ

 инновацион технологияларни жорий этиш, 
замонавий иссиқхона ташкил қилиш, интен-
сив боғларни кўпайтириш ва тегишли ин-
фратузилмани кучайтириш учун зарур ша-
роитлар яратилган. Бунинг учун 6 миллиард 
сўм ажратилди. Натижада 168,8 гектар эски 
боғ интенсив боққа айлантирилди. Оналик 
боғлари майдони 58 гектардан зиёдга, кол-
лекция навлари 230 турга, “ин витро” усу-
лида янги узум ва мевали кўчатлар, лимон, 
манзарали дарахтлар, гуллар ҳамда бошқа 
турдаги кўчатларни лаборатория шароитида 
етиштириш 150 минг тупга етказилди.

Марказнинг илмий-ишлаб чиқариш фао-
лиятини ривожлантириш мақсадида Тошкент 

давлат аграр университети Андижон филиа-
ли, Фарғона давлат университети, Германия-
нинг қишлоқ хўжалиги соҳасидаги тажрибали 
олимлари ҳамда Россиянинг Шимолий Кавказ 
федерал боғдорчилик, узумчилик, виночи-
лик илмий маркази билан амалий жараённи 
ташкил этиш, томорқа ер эгаларини ўқитиш, 
серҳосил, бозорбоп узум ва мева кўчатларини 
замонавий лаборатория шароитида етишти-
риш бўйича ҳамкорлик қилишмоқда.

Қувадаги Томорқа ер участкаларини 
ривож  лантириш илмий-амалий маркази то-
монидан тажрибали ўқитувчи ва уста-деҳқон-
лар жалб этилиб, фермер хўжалиги раҳбарла-
ри ҳамда ёш қишлоқ хўжалиги ходимларини 
ўқитиш, билим ва кўникмасини ошириш фао-
лияти йўлга қўйилмоқда. Хусусан, Лола 
Муротова номидаги қишлоқ хўжалигига их-
тисослашган техникум билан қишлоқ хўжа-
лиги мутахассисларини тайёрлаш ва ўқитиш, 
шунингдек, вилоятдаги барча йўналишдаги 
фермер хўжаликлари ходимларининг билим 
ва кўникмаларини ошириш, илм-фан билан 
ишлаб чиқариш интеграциясини таъминлаш-
га эътибор қаратиляпти.

Учқун БоЛИЕВ, 
фермер хўжаликларини 

қўллаб-қувватлаш 
жамғармаси мутахассиси

ЯНГИ МАРКАЗ
Баҳорнинг сўнгги ойи 
қувалик фермерлар учун 
тажриба алмашиш бўйича 
ажойиб имконият бўлди. 
Гап шундаки, Ўзбекистон 
фермерлари кенгаши 
ташаббуси билан ўтказилган 
тадбирда Германия қишлоқ 
хўжалиги соҳасида фаолият 
юритаётган олимлар, фермер 
ва тажрибали мутахассислар 
қатнашди.

Бу чора-тадбирлар орқали аҳолини сифатли 
озиқ-овқат билан  таъминлаш баробарида, 
маҳсулотлар импортини қисқартириш ва 
миллий озиқ-овқат тизимини мустаҳкамлаш 
мақсад қилинган.

2024 йил якунларига кўра, Ўзбекистон-
да қишлоқ, ўрмон ва балиқчилик хўжалиги 
маҳсулотлари ва хизматларининг умумий 

Барқарор ривожланишда давлат 
сиёсатининг устувор йўналишлари

тажриБани оммалаштириш 
учун қулай майдон

Президентимизнинг 2025 йил 14 февралда-
ги “Томорқа ер эгалари ва деҳқон хўжаликла-
ри фаолиятида замонавий ташкилий тизимни 
жорий қилиш ва молиявий қўллаб-қувватлаш-
нинг қўшимча чора-тадбирлари тўғрисида”ги 
фармонига асосан, Ўзбекистон фермер, деҳқон 
хўжаликлари ва томорқа ер эгалари кенгаши 
Ўзбекистон фермерлари кенгаши этиб қайта 
ташкил этилди.

Мазкур фармонда Янгийўл, Олтиариқ, 
Қува, Асака, Ангор, Денов, Қўшработ ва 
бошқа экспортбоп қишлоқ хўжалиги маҳ-
сулотларини етиштиришга ихтисослашган 

туманларда экспорт ривожланишининг аҳо-
ли томорқалари ва ижара ер майдонлари-
дан чуқур ихтисослашув асосида самарали 
фойдаланишга ижобий таъсирини инобатга 
олиб, алоҳида компания ташкил этиш орқали 
ушбу тажрибани босқичма-босқич респуб-
ликанинг қолган туманлари ва маҳаллалари-
га татбиқ этиш белгилаб берилган эди.

Айтиш керакки, Қувада бугун ана шундай 
ўрганса арзигулик тажриба бор. Буни герма-
ниялик мутахассислар ҳам эътироф этди. 

Тумандаги Томорқа ер участкаларини 
ривожлантириш илмий-амалий марказида 

Сифат ва хавфсизлик
Озиқ-овқат хавфсизлиги миқдордан 

ташқари сифат ва хавфсизликка ҳам боғлиқ. 
Ўзбекистонда бу борада норматив-ҳуқуқий 
база мустаҳкамланган, озиқ-овқат маҳсу-
лотлари сифати ва хавфсизлигига доир нор-
малар юридик ва жисмоний шахслар учун 
мажбурийдир. Санитария, ветеринария ва 
фитосанитария қоидаларига риоя этиш 
 қатъий назорат қилинади.

Озиқ-овқат саноати соҳасида хатарларни 
таҳлил қилиш сифатида тавсифланган HACCP 
(Хавфли таҳлил ва кескин назорат нуқталари) 
ва GHP тизимлари озиқ-овқат ишлаб чиқа-
ришда жорий қилинган бўлиб, маҳсулотлар-
нинг хавфсизлигини таъминлаш ва заҳарла-
ниш ҳолатларининг олдини олишга хизмат 
қилмоқда. Шунингдек, фуқаролар, фуқаролик 
жамияти институтлари, нодавлат нотижорат 
ташкилотлар ва оммавий ахборот воситалари 
озиқ-овқат сифати устидан жамоатчилик назо-
ратини олиб боришда фаоллик кўрсатмоқда. 

Тўғри овқатланишга эътибор кучайтири-
либ, давлат томонидан тарғибот кампаниялари 
юритилмоқда. Бу йилга мўлжалланган давлат 
дастурида аҳоли орасида тўғри овқатланиш 
ва соғлом турмуш тарзини шакллантириш 
бўйича тарғиботни кучайтириш вазифаси бел-
гиланганини алоҳида қайд этиб ўтиш лозим. 
Ўз навбатида, бу жиҳатлар аҳолининг тўғри 
овқатланиш борасидаги билимини ошир-
моқда, саломатлигини мустаҳкамлаш, касал-
ликларнинг олдини олишга хизмат қиляпти.

Озиқ-овқат хавфсизлигини таъминлашда 
қатор муҳим масалалар мавжуд. 

Биринчидан, иқлим ўзгариши, қурғоқчи-
лик ва сув танқислиги қишлоқ хўжалиги маҳ-
сулдорлигига салбий таъсир кўрсатмоқда.

Иккинчидан, глобал инқирозлар — панде-
мия ва иқтисодий ноустуворлик, жаҳон иқти-
содий тебранишлари озиқ-овқат таъминотига 
хавф туғдиради. Ўзбекистон бу хавфларни ка-
майтириш мақсадида захиралар яратиш ва им-
портга қарамликни камайтиришга қаратилган 
чора-тадбирлар кўрмоқда.

Озиқ-овқат нархларининг кескин ошиши 
аҳоли даромадига таъсир қилиб, иқтисодий 
барқарорликни бузиши мумкин. Давлат 
имтиёзли кредит ва нархлар мониторинги 
орқали нархлар барқарорлигини таъмин-
лашга ҳаракат қилмоқда. 

Камбағаллик даражаси ҳам катта муам-
мо — 2025 йилда камбағалликни аниқлаш ва 
озиқ-овқат таъминотига эришишнинг иқти-
содий қулайлигини ошириш вазифаси дол-
зарб бўлиб турибди. Шунингдек, озиқ-овқат 
хавфсизлиги соҳасида илмий тадқиқотлар 
ва малакали кадрлар етишмаслиги ривожла-
нишга салбий таъсир кўрсатмоқда. Бунинг 
учун самарали ўқитиш ва тренинг дастурла-
ри талаб этилади.

Хулоса ўрнида
Ўзбекистон озиқ-овқат хавфсизлиги ва 

соғлом озиқланишни таъминлашнинг 2030 
йилгача мўлжалланган стратегиясини амалга 
оширмоқда. Ушбу стратегия аҳолининг турмуш 
тарзини яхшилаш учун ресурслардан самарали 
фойдаланишни назарда тутади. Сувдан фойда-
ланиш тизимини такомиллаштириш ва ер унум-
дорлигини ошириш, озиқ-овқат етиштиришни 
кўпайтириш шулар жумласидан.

Шунингдек, хорижий ва маҳаллий ин-
вестициялар орқали қишлоқ хўжалигини 
модернизация қилиш ва экспортни икки ба-
робар ошириш режалаштирилган. Халқаро 
ташкилотлар, хусусан, ФАО билан ҳамкор-
ликни кучайтириш озиқ-овқат хавфсизлиги-
ни таъминлашда муҳим аҳамиятга эга.

Аҳоли орасида тўғри овқатланиш ва озиқ-
овқат хавфсизлиги бўйича тарғибот ишлари 
ўтказиш, шунингдек, малакали кадрлар тайёр-
лаш тизимини такомиллаштириш ҳам муҳим 
масалалардан. Бундан ташқари, рақамли тех-
нологиялар ва инновациялардан кенг фойда-
ланиш озиқ-овқат таъминоти занжири самара-
дорлигини оширишга ёрдам беради.

Ўзбекистон озиқ-овқат хавфсизлиги-
ни таъминлаш соҳасида муҳим ютуқларга 
эришган. Шу билан бирга, бу йўналишда-
ги муаммоларни бартараф этиш ва глобал 
иқтисодий ўзгаришларга тайёргарлик кўриш 
учун давомли саъй-ҳаракатларни жадал-
лаштириш муҳим вазифаларимиздан бири-
дир. Шу ўринда қишлоқ хўжалигини модер-
низациялаш, маҳсулотлар ишлаб чиқаришни 
диверсификация қилиш ва аграр секторни 
ривожлантириш билан бирга, халқаро ҳам-
корликни янада кучайтириш ҳам муҳим.

Мамлакатимиздаги ислоҳотлар ва 
 халқаро алоқалар Ўзбекистоннинг озиқ-
овқат хавфсизлигини мустаҳкамлаш ва 
барқарор ривож ланишини таъминлашда 
янги имко ниятлар яратишга хизмат қилади.

Ҳилола УМАРоВА,
мактабгача ва мактаб 

таълими вазири

Ислоµотлар самараси

Бошланиши 1-бетда

2025 йил 24 май, 105-сон ЖАРАЁН

Мана уч йилдирки, Жавоҳир биология 
ўқитувчисидан фанга доир маълумотларни 
чуқур ўзлаштириб келади. Берилган топ-
шириқларни сўзсиз бажариб, шу фандан 
ўтказиладиган танловларда иштирок этиш-
ни канда қилмайди. Жумладан, жорий йил 
битирувчи синф ўқувчилари ўртасида ўтка-
зилган фан олимпиадасида ҳам билимини 
синаб кўрди.

Дастлаб биология фанидан мактаб 
босқичида иштирок этган Жавоҳир  Абдиев 
1-ўринга муносиб топилди. У беллашув-
нинг туман босқичида ҳам олдинги сафдан 
ўрин олди. Кейин навбат вилоят босқичига 
келди. Ўқитувчисининг ўгитларига амал қи-
либ, кучли ҳозирлик кўргани иш берди. Бар-
ча рақибини доғда қолдириб, фан олимпиа-
дасининг вилоят босқичида ғолиб бўлди. Бу 
муваффақият эса унга катта имкониятлар 
эшигини очди.

— Фан олимпиадаси ғолибларини тақ-
дирлаш маросимида муддатидан олдин Қар-
ши давлат унверситети талабалари сафига 
қабул қилинганим эълон қилинди, — дейди 
Китоб туманидаги 96-мактаб битирувчиси 
Жавоҳир Абдиев. — Устозим ўқиган киши, 
албатта, мақсадига эришишини кўп таъ-
кидларди. Бугун буни ўз ҳаётим мисолида 
кўриб турибман. Бунинг учун барча муал-
лимларимга раҳмат. 

Айтишларича, Жавоҳир таълим олган 
96-мактаб ўқитувчи ва ўқувчилари ҳар 
йили вилоят миқёсида кўплаб ютуқларни 
қўлга киритади. Биргина ўтган йилнинг 

— Мендан 2 минг доллардан ортиқ 
маош олиш учун нима қилиш керак деб кўп 
сўрашади. Ҳаммаси жуда оддий. Нафақат 
ўзингизнинг, балки халқимизнинг келажа-
гини бунёд этиб туриб, мактабда йигирма 
миллиондан ортиқ маош олиш мумкин, 
— дейди М.Туропов. — Масалан, ўзим 
мисолимда ҳисоблаб берсам. Олий тоифа-
ли ўқитувчи бўлганим сабаб маошимнинг 
ўзи 7,5 миллион сўм. Халқаро сертифика-
тим борлиги сабаб бунга яна 3,5 миллион 
сўм қўшилади. Фидойиликни ҳозирги кун-
да шаффоф баҳолаш мезонлари борлиги 
сабаб директор жамғармасидан 50 фоиз 
устама оламан. Бу ҳам 3,5 миллион сўмдан 
ортиқ дегани. Шунингдек, вазир жамғарма-
си мавжуд. Бунинг талаблари бажарилгани 
сабаб менга жамғармадан ҳам ҳар ойда 
6 миллион сўм қўшилади. Синф раҳбари 
эканим учун тўланади. Шундай қилиб, ҳо-
зирги кунда ойлик маошим умумий 25-26 
миллион сўмни ташкил қилмоқда.

Ҳар қандай замонда, ҳар қандай ис-
лоҳотнинг марказида устоз, ўқитувчи 
туради. Уларнинг фидойилиги, меҳна-
ти, билимга муҳаббати туфайли жамият 
тараққий этади, ёшлар юксак мақсад ва 
марраларни эгаллайди. Мирсодиқ Ту-
ропов ҳам юқори малакаси, замонавий 
ёндашуви ва ўз ишига садоқати билан 
нафақат ўқувчилар, балки ота-оналар, 
таълим тизими мутахассислари эътиро-
фига ҳам сазовор бўлган.

— Таълим тизимига эндигина кириб 
келганимда, мактаб ҳаёти жуда мураккаб 
эди. Мактабларда шароит ҳаминқадар, 
текшир-текширлар кўп. Эркаклар ўқи-
тувчиликка ўқиса-да, бошқа соҳаларни 
танлаб кетарди, бунга маош камлиги са-
баб бўларди. Асосан, аёл ўқитувчилар 
ишларди. Тизимда камчиликлар кўп эди. 
Ҳаммага бир хил маош белгиланарди. 
Кам ишласанг ҳам, кўп ишласанг ҳам бир 
хил пул топардинг. Бугун ўқитувчининг 
елкасига қуёш тегди,  — дейди М.Туро-
пов. — Давлатимиз раҳбарининг сиёсий 
иродаси туфайли ўқитувчилар доимий 

Давлатимиз раҳбари таъбири билан айт-
ганда, дунёда исбот талаб қилмайдиган 
бир ҳақиқат бор: ҳар қандай мамлакат 
тараққиёти соғлом ва билимли  авлодга 

ВАТАНИМИЗ КЕЛАЖАГИ, ТАҚДИРИ ВА 
ТАРАҚҚИЁТИ ЁШЛАР ҚЎЛИДА

 боғлиқ. Шу боис, янги Ўзбекистонни 
 барпо этиш йўлида соғлом, билимли, 
теран фикрли, ватанпарвар ёшларни 
тарбия лаш учун барча шароитларни яра-
тишимиз шарт ва зарур.

Айнан шунинг учун ҳам ёшларимиз эрта-
га Ўзбекистонни янада кучли, ривожланган 
давлатга айлантириши нуқтаи назаридан, 
бугун уларга кенг имкониятлар тақдим этил-
моқда. Бир сўз билан айтганда, таълим сифа-
ти ва самарадорлигини ошириш давлатимиз 
сиёсатининг энг асосий йўналишларидан би-
рига айланди. Охирги 7 йилда мактабгача ва 
мактаб таълими учун ажратилаётган маблағ 
7 карра оширилиб, мактабларда 1 миллион-
га яқин, мактабгача таълим ташкилотлари-
да 1,5 миллион янги ўрин яратилгани ҳам 

 фикримизни тасдиқлайди. Зеро, геоиқтисо-
дий таранглик кузатилаётган мураккаб бир 
шароитда, таълим тизими ривожига бу қадар 
катта эътибор ва маблағ ажратиш дунё бўйи-
ча камдан кам кузатилаётган ҳолатдир.

Президентимиз 2021 йилда Олий Мажлис 
Сенати ва Қонунчилик палатасининг қўшма 
мажлисидаги нутқида ўқитувчиларнинг ой-
лигини ошириш чоралари кўрилишини айт-
ган эди. Бу борада малака, тил билиш, янги 
баҳолаш тизими, фан олимпиадалари каби 
мезонлар асосида ўқитувчиларга 10 дан ортиқ 
устама жорий қилинди. Бугунги кунда бундан 
самарали фойдаланган 60 минг ўқитувчи 8-12 
миллион сўм маош оляпти. Ойига 2 минг дол-
лар эквиваленти миқдорида даромад топа-
ётган ўқитувчиларнинг йилдан йил кўпайиб 

бораётганини ҳам алоҳида қайд этиш лозим. 
Тўғри, ҳозирча уларнинг сафи кўпчилиги-
миз кутганимиздек унчалик кенг эмас. Лекин 
мактаб таълимига эътибор ва, ўз навбатида, 
самарадорлик ортиб борар экан, бу миқдор 
яқин йилларда ўртача ҳолга айланиши, етак-
чи ўқитувчиларимиз эса бундан-да юқорироқ 
даромадга чиқишига ишончим комил.

Мактабгача таълим ташкилотлари олий 
маълумотли педагогларининг ойлиги мак-
таб ўқитувчилари маошига тенглаштирил-
ди. Янги ўқув йилидан мактаб директорла-
ри, ўринбосарлари ва мактабгача таълим 
ташкилотлари директорлари иш ҳақи 7-10 
миллион сўмдан ошади. Асосийси, таълим 
дастурлари энг илғор мамлакатлар тажри-
басига мослаштирилмоқда, дарсликлар 

ўзида муассаса жамоаси вилоят миқёси-
да ўтказилган “Хорижий тилларни ўқи-
тиш бўйича энг яхши мактаб” танловида 
1-ўринни эгаллаб, каттагина пул мукофо-
ти билан тақдирланди.

— 2024 йили инглиз тили ўқитувчимиз 
Ирода Туркова бошчилигида 5 ўқувчи-
миз танловда ғолиб бўлганди, — дейди 
96-мактаб директори Собир Қодиров. — 
Натижада Буюк Британияга бир ҳафталик 
саёҳат қилиш йўлланмаси ҳам берилди. 
Ўқувчиларимиз устози бошчилигида чет 
элга бориб, томоша қилиб келди. Яхши 
билим олиш орқали кўп нарсага эришиш 
мумкинлигини бугун фарзандларимиз 
яхши билади. Бундан ташқари, ўқувчила-
римиз фан олимпиадаларида ҳам фахрли 
ўринларга муносиб кўрилмоқда. Яқин-
да 2 ўқувчимиз ғолиблар қаторидан жой 
олди.

Жорий йилда мактабни битираётган 105 
ўқувчидан 81 нафарининг миллий ва хал-
қаро сертификати бор. Бу эса таълим дар-
гоҳида ўқитиш сифати юқорилигидан дало-
лат беради.

Қашқадарё вилояти мактабгача ва мактаб 
таълими бошқармаси масъулларининг таъ-
кидлашича, уч йилдан бери 11-синф ўқувчи-
лари ўртасида 10 та фан бўйича “Вилоят ҳо-
кими” олимпиадаси ўтказиб келинмоқда. Бу 
йилги олимпиадада 19 мингдан ортиқ бити-
рувчи ўқувчи иштирок этди. Улар орасидан 
30 нафари ғолибликни қўлга киритди. Жум-
ладан, физика, кимё ва биология  бўйича  

1-, 2-, 3-ўринларни эгаллаган 9 ўғил-қиз 
Қарши давлат университетига имтиҳонсиз 
талабаликка қабул қилинди.

— Бугун вилоятимиз мактаб таълими 
тизимида қўлга киритилган бир қанча қу-
вончли натижалар билан фахрлансак ар-
зийди. Хусусан, жорий йилги халқаро фан 
олимпиа даларида математика бўйича Ми-
ришкор туманидаги 21-мактаб ўқувчиси 
Беҳрузбек  Элмуродовнинг 2 та медални қўл-
га киритгани барчамизга ғурур бағишлайди. 
Умумтаълим фанлари бўйича олимпиада-
нинг республика босқичида 4 ўқувчимиз 
ғолиб бўлди, — дейди Қашқадарё вилояти 
мактабгача ва мактаб таълими бошқармаси 
бошлиғи ўринбосари Мақсуд Панжиев. — 
Бундан ташқари, жойларда ўқувчилар иқти-
дори, қизиқишидан келиб чиқиб, турли ло-
йиҳаларни йўлга қўйдик. Мисол учун, ўтган 
йилдан 5-11-синф ўқувчилари учун “Вилоят 
ҳокими стипендияси” таъсис этилди. Бунда 
энг иқтидорли деб топилган 18 ўқувчига бир 
ўқув йили давомида базавий ҳисоблаш миқ-
дорининг 1,5 баробари миқдорида ойма-ой 
стипендия тўлаб берилмоқда. Мактабларда 
хорижий тилларни ўқитиш сифатини оши-
риш мақсадида Россиядан 13 нафар, Филип-
пиндан 8 нафар, АҚШдан 4 нафар малакали 
ўқитувчи таклиф қилинган. Айни пайтда 
улар таълим муассасаларида дарс ўтмоқда. 

Ўтган ҳафта таълим соҳаси бўйича ўтка-
зилган йиғилишда ёшларимиз учун кўплаб 
янги ташаббуслар илгари сурилди. Хусусан, 
мамлакатимизда “Президент иқтидорли 
фарзандлари” миллий дастурига старт бе-
рилди. Ал-Беруний номидаги халқаро мак-
таб ташкил этилиб, жорий йилдан 8-синф 
битирувчиларидан 60 нафари саралаб оли-
надиган ва дунёнинг илғор олийгоҳлари ўн-
талигига мақсадли тайёрланадиган бўлди. 
Бундан ташқари, мактаблардан ҳар йили 
энг салоҳиятли 3000 ўқувчи танланиб, дунё-
нинг ТОП олийгоҳларига ўқишга кириш 
учун тайёрланади. Вилоятимиз ўқувчилари 
ҳам бундай улкан имкониятдан самарали 
фойдаланади. Халқаро нуфузли универ-
ситетларда ўқиётган қашқадарёлик ёшлар 
сони яна кўпаяди деб умид қиламиз.

Юқоридаги маълумотларга эътибор қа-
ратсак, воҳадаги умумтаълим мактабларида 
таълим сифати ортиб бораётганини сезиш 
мумкин. Жумладан, жорий йилда 43 минг 
251 ўғил-қиз мактабни тамомлаб, катта ҳа-
ётга қадам қўймоқда. Эътиборлиси, 1000 га 
яқин битирувчи муддатидан олдин талаба-
лик бахтига эришди.

Акбар РАҲМоНоВ,
“Янги Ўзбекистон” мухбири

эътибор марказида. Барча зарур ва замо-
навий шарт-шароитлар яратиб берилган. 
Таълимдан бошқа ишларга жалб қилиш 
ман этилди. Ўқитувчини ободонлашти-
ришга жалб қилган амалдорларга нисба-
тан ҳуқуқий жавобгарлик белгиланди. 
Жазо чоралари кучайтирилди. Олдинла-
ри ҳуда-беҳуда эшикни бир тепиб кириб 
келаверадиган “текшир-текшир”чилар-
нинг ҳам қадами совиди. Ўзининг устида 
доим ишлайдиган ўқитувчи роҳат қилиб, 
илм тарқатиб ишлайдиган давр келди. 

Мирсодиқ Туроповнинг дарс жа-
раёнини кузатиб, у ўз ўқувчиларига 
нафақат рус тилида мулоқот қилиш, 
балки дунё халқлари маданияти, адаби-
ёти ва тарихидан ҳам муҳим сабоқлар 
бериб боришига гувоҳ бўлдик. Ҳар бир 
машғулот интерактив ёндашув, ҳаётий 
мисоллар, савол-жавоблар орқали олиб 
борилади. Мактаб маъмуриятининг 
таъкидлашича, Мирсодиқ Туроповнинг 
фаолияти барча ўқитувчиларга ибрат 
бўлишга лойиқ. Юқори маоши эса 
унинг профессионал ёндашуви ва таж-
рибасига монанд равишда белгиланга-
ни билан изоҳланади. 

— Мактабимизда 117 та ўқитувчи 
бор. Уларнинг барчаси олий маълумотли. 

 Жорий йилнинг 15 май куни бўлиб ўтган 
видеоселекторда давлатимиз раҳбари таъ-
лим тизимдаги ўзгаришлар ҳақида гапи-
риб, келгусидаги вазифаларни белгилаб 
берди. Очиғи, таълимдаги катта ўзгариш-
лар, ислоҳотлар шундоққина кўз ўнги-
мизда юз бераётгани бизни қувонтиради. 
Буларни кўриб, ўзимга ўзим “қилса бўлар 
экан-ку”, дейман. Мирсодиқ Туропов каби 
ўқитувчиларнинг ўз устида ишлаб, шундай 
юқори маош олаётгани туб замирида ҳам, 
шубҳасиз, айни ислоҳотлар турибди, —  
дей ди Музработ туманидаги 7-умумий 
ўрта таълим мактаби директори ўринбоса-
ри Гулчеҳра Хўжамқулова. 

Мирсодиқ Туропов сингари 20 мил-
лион сўмдан ортиқ маош олаётганлар 
биргина Сурхондарё вилоятининг ўзида 
22 нафарни ташкил этади. Улар вилоят-
нинг турли бурчакларида ўқувчиларга 
таълим бериб келмоқда. Дарҳақиқат, 
ўқитувчининг қадри баланд бўлган жа-
миятда юксак ақл эгалари етишиб чиқа-
ди. Бу эса юрт келажаги порлоқ бўли-
шини таъминлайди.

Сарвар ТЎРАЕВ, 
“Янги Ўзбекистон” мухбири

Кейинги 5 йилда мактаб таълимида 
локомотив вазифасини бажарадиган 14 та 
Президент, 11 та ижод ҳамда 185 та их-
тисослаштирилган мактаб ташкил этил-
ди. Уларни битирган 100 нафар йигит- 
қиз ҳозир дунёнинг ТОП-100 талигига 
кирувчи олийгоҳларда таҳсил олмоқда. 
Ушбу мактаб лар тажрибаси асосида бар-
ча умумтаълим мактабларининг ўқув дас-
турлари, баҳолаш тизими, дарсликлари 
босқичма-босқич ўзгартирилаётганини 
ҳам алоҳида таъкидлаш жоиз.

Яна бир эътиборли жиҳат — Прези-
дент мактаблари SAT халқаро сертифи-
кати имтиҳонларини ўтказадиган расмий 
марказлар сифатида тан олинди. Шунинг-
дек, Халқаро мактаблар кенгаши — CIS 

мУВаФФа¯ИЯТЛар 
ИмКОНИЯТ ЭШИгИНИ ОЧадИ

Синфдош дўстлари репетиторга бора бошлаганда, Жавоҳир 
ҳам қизиқиб, уларга эргашганди. Бир-икки кун дарсларда 
қатнашгач, мустақил ўқишга аҳд қилди. Ўйлаб қараса, пул 
тўлаб, алоҳида тайёрланишнинг нима кераги бор? Яхшиси, 
мактабдаги ўқитувчисидан ўрганса, шунинг ўзи ҳам етади.

Мамлакатимизда ўқитувчиларнинг маҳорати, билими, 
салоҳияти ҳамда эришган ютуқларига қараб тўланадиган 
устамалар миқдори оширилгани боис, уларнинг фидойи ва 
самарали меҳнатлари эвазига 2 минг доллардан зиёд маош 
олиши реал воқеликка айланди. Ўз устида астойдил ишлаган, 
халқаро стандартлар асосида малака сертификатини олган 
ўқитувчилар ҳатто бундан ҳам кўпроқ маош олмоқда. Бунга 
Сурхондарё вилояти Музработ туманида 7-умумтаълим 
мактабида рус тили ўқитувчиси бўлиб ишлаётган Мирсодиқ 
Туропов фаолияти яққол мисол бўла олади. 

ª¯ИТУВЧИ 2 мИНг дОЛЛардаН 
ЗИЁд маОШ ОЛмО¯да

КЕЛаЖагИмИЗ ЭгаЛарИ БªЛгаН НаВ¯ИрОН аВЛОдИмИЗ

 янгиланяпти, мактабларга замонавий жиҳоз-
лар олиб бериляпти.

Натижада кейинги йилларда янги турдаги 
мактабгача таълим ташкилотлари фаолияти 
йўлга қўйилиши ҳисобига давлат ва нодав-
лат мактабгача таълим ташкилотлари сони 
2017 йилдагидан қарийб 8 баробар кўпайди. 
“Илк қадам” дастури доирасида 3-7 ёшли бо-
лаларнинг қамров даражаси 2017 йилдаги 27 
фоиздан 75 фоизга оширилди. Бугунги кунда 
олти ёшли болаларнинг 96 фоизи мактабга 
тайёрлов гуруҳларига қамраб олинган бўлса, 
кейинги йили бу кўрсаткични 100 фоизга ет-
казиш мақсад қилинган.

Ўз навбатида, мактаб битирувчиларининг 
олий ўқув юртларига кириш ўртача балл 
кўрсаткичи кейинги беш йилда 69,8 баллдан 
78 баллга ошди. Масалан, бу кўрсаткич 2020 
йилда 69,8 баллни ташкил этгани ҳолда 2021 
йилда 74,9 балл, 2022 йилда 75,8 балл, 2023 
йилда 76,1 балл ҳамда 2024 йилда 78 баллни 
ташкил этмоқда. Бу 2020 йилдагига нисба-
тан 7,2 балл юқори кўрсаткич.

(Council of International Schools) талабларига 
мослаштирилди.

Сўнгги 2 ойда ўқувчиларимиз 9 та халқаро 
мусобақада қатнашиб, 110 та олтин, кумуш 
ва бронза медални қўлга киритгани алоҳида 
эътирофга лойиқ натижа деб ўйлайман. Бу 
ютуқларнинг асосий қисми битирувчилар ҳис-
сасига тўғри келгани эса янада қувонарлидир.

Давлатимиз раҳбарининг шу йил 26 март-
даги “Ўзбекистон Республикаси Президен-
тининг ёшлар билан очиқ мулоқотида белги-
ланган вазифаларни амалга оширишга доир 
чора-тадбирлар тўғрисида”ги фармонига 
мувофиқ, 2025 йил 1 июндан бошлаб ну-
фузли халқаро фан олимпиадаларида ғолиб 
ва совриндор бўлганлар учун бир марталик 
пул мукофоти миқдори 5 карра оширилиши 
белгилангани том маънода ўқувчи ёшлар-
нинг пухта таълим олиши, ўқитувчи-устоз-
ларни янада фидойиликка рағбатлантирувчи 
қарордир. Зеро, фармонга асосан, нуфузли 
олимпиадада ютган ғолиб БҲМнинг 2500 ба-
равари миқдорида пул олади. Ўқитувчиларга 
эса БҲМнинг 450 баравари миқдорида пул 
берилади. Бу миқдор 2-ўринни олганларга 
1500, 3-ўринни олганларга эса 1000 баравар 
этиб белгиланди. 

Бу қарорга келингани бежиз эмас. Чунки 
мактаб — улуғ даргоҳ. Айнан шу масканда 
ўқувчи шахс сифатида камолга етади. Қи-
зиқишлари шаклланади, касб танлайди. Шу 
боис, мактаб таълимига зинҳор бефарқ қараб 
бўлмайди. Айни шу ҳаётий ҳақиқат ифодаси 
ўлароқ, юқорида айтиб ўтганимиздек, мамла-
катимизда таълим соҳасига эътибор ошди. Бу-
ларга батафсил тўхталиб ўтиришга ҳожат йўқ 
назаримда, зотан, таълимдаги ўзгаришларни 
ҳар биримиз кўриб-билиб турибмиз. 

Мухтасар айтганда, ёшлар таълим-тарбия-
си давлатимиз раҳбарининг доимий эътибо-
рида экани келажакка бефарқ бўлмаган ҳар 
бир инсон қалбига кўтаринкилик ва эртанги 
кунга ишонч бағишлайди. Ёшлар — янги Ўз-
бекистоннинг умиди ва таянчи. Давлатимиз-
нинг эртанги тақдири, равнақи ва тараққиёти 
уларнинг қўлида. Зеро, Президентимиз ишонч 
билдирганидек, “Сизларнинг янги ғоя ва та-
шаббусларингиз, иштиёқингиз ва кучингиз 
нафақат Ўзбекистонни, балки бутун дунёни 
ўзгартириши мумкин. Шунинг учун ҳар 
қандай ҳолатда ҳам ўз олдингизга қўйган 
эзгу мақсадингиздан ортга чекинманг”.

Таълимнинг барча бўғинларида ўқув-тарбия 
ишларининг сифати ва натижадорлигини ошириш, 
битирувчи ёшларимизга танлов имкониятларини 
кенгайтириш учун янги-янги тизим ва дастурлар, 
электрон платформалар ишга туширилмоқда.
Сизлар ана шундай беқиёс имкониятлардан 
оқилона фойдаланиб, ёшлик фаслининг олтинга 
тенг ҳар бир дақиқасини қадрлаб, келгусида 
Ватанимиз мустақиллигини, эл-юртимиз 
манфаатларини барча соҳаларда дадил ҳимоя 
қиладиган етук кадрлар, онгли ва олижаноб 
инсонлар бўлиб, халқимизга сидқидилдан хизмат 
қиласиз, деб ишонаман.

Ўзбекистон Республикаси Президенти 
Шавкат МИРЗИЁЕВнинг Мамлакатимиз 

мактабларини битирувчи ўғил-қизларга табригидан.

Анора МАҲМУДоВА,
Ўзбекистон  Қаҳрамони

2025 йил 24 май, 105-сон 5ЖАМИЯТ

Ассалому алайкум, азиз фарзандларим, 
жигарбандларим! Жонажон ватанимиз — 
янги Ўзбекистон бағрида вояга етаётган 
қадрли битирувчилар! 

Мана, бугун сиз учун ҳам, биз — устоз-
лар учун ҳам ғоят, ҳаяжонли,  айни дамда 
ниҳоятда қувончли кун — “Сўнгги қўнғи-
роқ” жарангламоқда.

Мен каби фахрий устоз учун ҳар гал бу 
тантанали садоларни эшитиш кўнглимни 
чексиз ифтихор ва шукроналик туйғулари-
га тўлдиради. Сизларнинг ёшлик шижоати 
билан ёниб турган кўзларингизга, келажак-
ка бўлган катта умид ва ишонч билан тўла 
чеҳраларингизга боқиб, беихтиёр ўзимнинг 
ёшлик йилларимни, илк педагогик фаолия-
тимни бошлаган дамларимни эслайман…

1949 йил 1 сентябрда туман марказида-
ги 1-ўрта мактабга биринчи синфга чиққан 
эдим. Бир ойгача мактабга яланг оёқ бор-
ганман. Бобом раҳматли ҳар куни дўкон-
га қатнайди, лекин болалар калиши йўқ. 
Бир куни мактабдан қайтаётсам, бобом 
шундай хурсанд, “Қизим, мана,  ниҳоят 
дўконимизга келибди”, деб қўйнидан янги 
калиш чиқариб берган эди. Ўша пайтдаги 
хурсандлигимни ўзингиз тасаввур қилаве-
ринг.

сиЗлардан шижоат, интилиш ва 
ЮКсаК ватанПарварлиК КутамиЗ

Бугун сизларнинг камолингизни кўриб, 
қалбим тоғдай юксалади, чексиз фахр туя-
ман. Бу қўнғироқ садоси шунчаки бир 
ўқув мавсумининг якуни эмас, балки сиз 
учун янги, янада масъулиятли, мустақил 
ҳаёт йўлининг бошланишидир. Бу йўл 
сизни янги марралар, янги зафарлар сари 
етакласин!

Ёдингизда тутинг, сизлар озод ва обод, 
янги Ўзбекистонимизнинг бахтиёр авло-
дисиз. Қаранг, бугун юртимиз қандай кенг 
имкониятлар масканига айланиб бораётир. 
Таълим тизими тубдан ислоҳ қилиниб, 
замон талабларига мослаштирилмоқда. 
Янгидан янги, замонавий жиҳозланган 
мактаблар, ижод мактаблари, Президент 
мактаблари, ихтисослаштирилган таълим 
муассасалари, техникумлар, олий ўқув 
юртлари барпо этилаётгани, уларда сиз-
нинг пухта билим олишингиз, ўз иқти-
дорингизни тўла намоён этишингиз учун 
барча шарт-шароитлар яратилаётгани бу-
нинг яққол далилидир. Қишлоқ жойларда 
ҳам шаҳардагидек имкониятлар яратила-
ётгани, айниқса, қувонарли. Бу имкони-
ятлардан тўғри ва унумли фойдаланиш, 
берилаётган билимларни чуқур эгаллаб, 
келажакда ватанимиз равнақига, халқи-
миз фаровонлигига муносиб ҳисса қўшиш 
сизнинг энг асосий ва шарафли бурчингиз-
дир.

Мен умрим давомида неча-неча авлод 
шогирдларга сабоқ бердим, уларнинг 
биринчи қадамларидан тортиб, ҳаётда 
ўз ўрнини топиб кетгунича гувоҳ бўл-
дим. Уларнинг ютуқлари халқимизга, 
ватанимизга наф келтираётганидан чек-
сиз фахрландим, ҳар бирининг ютуғи-
ни ўзимнинг ютуғимдай қабул қилдим. 
Ишонаманки, сизлар ҳам биз, устоз-
ларнинг, ота-оналарингизнинг ишон-
чини оқлайсизлар, билим, одоб-ахлоқ, 
меҳнатсеварлигингиз билан барчага ўр-
нак бўласизлар.

Ахир ёшлар — юрт таянчи, миллат-
нинг умид чироғи. Сизларнинг теран 
билимларингиз, битмас-туганмас ғай-
рат — шижоатингиз, ватанпарварлик 

 туйғуларингиз билан янги Ўзбекисто-
нимиз янада кучли ва қудратли давлатга 
айланади, жаҳон ҳамжамиятида муносиб 
ўринни эгаллайди.

Азизларим! Ватанпарварлик ҳақида 
кўп гапирилади. Аммо бу туйғу қуруқ сўз-
ларда эмас, амалий ишларда намоён бўли-
ши керак.  Ватанпарварлик — бу, аввало, 
ўз она ватанингни жону дилдан севиш, 
унинг бой тарихи, бетакрор маданияти-
ни, улуғ аждодларимиз меросини чуқур 
билиш  ва қадрлаш демакдир. Бу Хораз-
мий, Абу Райҳон Беруний, Абу Али ибн 
Сино, Нажмиддин Кубро, Амир Темур, 
Жалолиддин Мангуберди, Мирзо Улуғбек, 
 Алишер Навоий, Заҳириддин Муҳаммад 
Бобур каби буюк сиймоларимиз билан 
фахрланиш, уларга муносиб авлод бўлиш-
га интилишдир.

Ватанпарварлик ўз юртингнинг ҳар 
бир қарич ерини кўз қорачиғидай асраш, 
табиатига озор бермаслик, бойликлари-
ни кўпайтиришга ҳисса қўшишдир. Сиз 

 қайси соҳани танламанг, қайси касбни 
эгалламанг, ўз ишингизни ҳалол, виждо-
нан, юксак маҳорат билан бажарсангиз, 
мана шу ҳақиқий ватанпарварлик бўлади.

Ҳаёт йўлларингизда доим шукроналик 
ҳисси билан яшашни одат қилинг. Шукро-
налик ҳалол меҳнатингиз, доимо олға ин-
тилишингиз, теварак-атрофга ақлу идрок, 
фаҳм-фаросат ила муносабатингиз, яхши-
ликлар сари дадил ҳаракатингиз туфайли 
сизга насиб этадиган энг ажойиб фази-
латдир. Шукроналик қанчадан қанча қи-
йинчиликларни мардонавор енгиб ўтиш, 
доимо ҳалол ва покиза бўлиш, сизга яхши-
ликни раво кўрган инсонларни умр бўйи 
қадрлаш, атрофингиздагиларга доимо са-
мимий муносабатда бўлиш зарур эканини 
асло эсдан чиқармаслигингиз каби туйғу-
ларни ҳадя этади.

Ҳамиша юртимиздаги тинчлик-осо-
йишталик, миллатлараро тотувлик каби 
бебаҳо неъматларнинг қадрига етинг. Бу-
лар ўз-ўзидан бўлаётгани йўқ, Бунинг 

ОРЗУЛАРГА ҚАНОТ БАҒИШЛАБ...

Аъзамжон ШАМСИДДИНоВ, 
Исҳоқхон Ибрат номидаги ижод макта-

бининг 11-синф ўқувчиси:
— Хорижий тилларга ихтисослаштирилган 

мактабимиз менга нафақат билим, балки орзу 
қилган ҳаётим сари дадил қадам ташлашимга 
замин яратди. У ерда ўқиш мен учун илҳом, 
масъулият ва катта имконият эшиги бўлди.

Мактабдаги устозларимнинг қўллаб-қув-
ватлови ва тинимсиз меҳнатим туфайли 
АҚШдаги икки нуфузли олийгоҳ — Техас 
университети (Texas State University)дан 120 
фоиз ва Сан-Франциско Бай (San Francisco Bay 
University) университетидан 100 фоиз грант 
ютдим. Бунга эришиш осон бўлмади. Ўзимга 
ишондим ва ҳар қадамда устозларим ёрдами-
га таяндим. Айниқса, синф раҳбарим Комила 
 Саидова, тарбиячим Дилбархон Тўрабоева 
ҳамда менга грант олиш йўлида маслаҳат 
ва мотивация берган Рустамжон Мўминов, 
 Муяссар Боқихонова ва Адибахон Парпиева 
устозларимга чексиз миннатдорлик билдира-
ман. Улар менга доимо ишонч билан қараб, ҳар 
қандай ҳолатда қўллаб-қувватлади.

Мен IELTS имтиҳонидан 7.0 (C1) даража-
ни олдим. Шунингдек, SАТ имтиҳонида ҳам 
қатнашиб, юқори натижаларга эришдим. Бу 
имтиҳонлар халқаро даражада таълим олиш 
учун катта эшиклар очди ва ариза топшириш 
жараёнида асосий устунликларимдан бири 
бўлди.

Ота-онам — энг катта таянчим. Улар 
ҳар доим мен учун ишлади, ҳар бир орзум-
ни қўллаб-қувватлади. Уларнинг ишончи ва 
дуо лари билан бугунги кунга етиб келдим.

Мактабда таҳсил олишим баробарида 
турли халқаро лойиҳаларда иштирок эт-
дим. Масалан, Hiroshima Junior International 

Абдулбосит ШАРИфЖоНоВ, 
Тошкент шаҳридаги Президент макта-

би ўқувчиси: 
— 2019 йили Тошкент шаҳридаги Прези-

дент мактабига 6-синф ўқувчиси сифатида 
қабул қилиндим. Унгача Сергели туманидаги 
300-мактабда таҳсил олганман. Президент 
мактабига қабул қилинишимда бошланғич 
синф ўқитувчимнинг ҳиссаси жуда катта. 
Устозимдан олган билим ва кўникмаларим 
бу даргоҳда ўқишни қийналмай давом этти-
ришимга замин яратди. 

Президент мактабида инглиз тилини 
янада пухта ўргандим, табиий фанларга 
қизиқишим ортди. 8-синфда ўқиб юрган 
вақтимда биомуҳандислик соҳасига қаттиқ 
қизиқиб қолдим. Синфдошим биология ва 
кимёда ажойиб натижаларга эришар, дарс-
ларда фаол қатнашар ва билимлари билан 
бошқаларга ҳам илҳом бағишларди. Мен 
ундан кўп нарсаларни ўргандим.  Биология 
фанидан дарс берган ўқитувчим мураккаб 
масалаларни оддий ва ҳаётий мисоллар 
орқали жуда содда тарзда тушунтирар эди. 
Масалан, инсон танасининг қандай ишла-
ши, ҳужайраларнинг функцияси ёки ген-
лар қандай ирсий ахборотни ташишини у 
оддий кундалик воқеалар билан боғлаб 
етказарди. Бундай ёндашув менда таби-
ий фанларни чуқурроқ ўрганиш истагини 
оширди ва биомуҳандислик мен учун энг 
қизиқарли йўналишга айланди. Бу соҳа 
орқали инсон саломатлигини яхшилаш, 
атроф-муҳитни сақлаш каби глобал муам-
моларга ечим топишга ҳисса қўшиш мум-
кинлигини англадим.

Жорий йил бошида АҚШдаги бир 
неча университетга ҳужжат топшираётган 
эдим.  Шунда Саудия Арабистонидаги King 
Fahd University of Petroleum and Minerals 
(KFUPM) университети янги ўқув йили учун 
аризалар қабул қилаётганини эшитдим. Вақт 
қисқа бўлса-да, университетни чуқур ўрга-
нишни бошладим ва бу олийгоҳнинг муҳан-
дислик соҳалари бўйича нафақат Саудия 
Арабистонида, балки бутун минтақада энг 
нуфузли ва замонавий технологиялар билан 
жиҳозланган олий ўқув юртларидан  бири 
эканини билиб олдим.

KFUPMнинг лабораториялари, хал қаро 
даражадаги профессор-ўқитувчилари ва 
кучли илмий муҳитга эга экани мени жуда 
қизиқтирди. Айниқса, университет Саудия 
Арабистонида биомуҳандислик  факультети-
га эга илк ва ягона олийгоҳ сифатида тарих-
да ўз ўрнига эга эди.

SАТ тестидан 1490 баллни қўлга ки-
ритган эдим, бу натижа орқали KFUPMга 

SАТ йўналиши орқали ҳужжат топшир-
дим. Дастлабки саралаш босқичидан му-
ваффақиятли ўтдим. Иккинчи босқичда 
эса 15 та математик масаладан иборат 
тест бўлди. Бу тестдан 15 та саволнинг 
барчасига тўғри жавоб бердим. Ушбу 
ютуқдан сўнг мени университет қабул 
комиссияси билан қисқа онлайн суҳбатга 
чақиришди. Суҳбат давомида биомуҳан-
дисликка  иштиёқимни, нима учун айнан 
KFUPMни танлаганимни ва бу йўналиш 
орқали келажакда қандай ижобий ўзга-
ришлар қилмоқчи эканимни тушунтириб 
бердим.

Келгусида бакалавр босқичини тамом-
лагач, магистратура даражасини олишни, 
шунингдек, KFUPM яқинида жойлашган ва 
дунёда машҳур Saudi Aramco нефть компа-
ниясида тажриба орттиришни режалаштир-
ганман. Компания инновациялар ва техно-
логияларни кенг қўллайдиган марказ бўлиб, 
бу ерда назарий билимларимни амалий таж-
риба билан мустаҳкамлаш имкониятига эга 
бўламан.

Бу ютуқларим замирида кичик 
ёшимданоқ қўллаб-қувватлаган ота- онам 
ва чин дилдан ёрдам берган яқинла-
римнинг эътибори ётибди. Биз ёшларга 
яратиб берилган шароит, барча қулай-
ликларга эга энг замонавий мактаблар, 
билимли ва меҳрибон устозлар шу дара-
жада камол топишимизга пойдевор бўл-
ди. Бизга билдирилган ишончни оқлаш-
ни, юртимиз тараққиёти учун хизмат 
қилишни  кўнглимга тукканман. 

Катта ҳаётга қадам қўяётган шу кунларда 
қалбимни англаб бўлмас бир ҳис — шукро-
налик, миннатдорлик, қарздорлик туйғуси 
чулғаган. Билимим ва салоҳиятимни шу элу 
юрт ривожи йўлида сарфлаш, фарзандлик 
бурчимни оқлаш орзуимдир! 

“Янги Ўзбекистон” мухбири 
Рисолат МАДИЕВА ёзиб олди.

Forum, MUN конференциялари, (GHMUN, 
LOTMUN), “DoSomething.org” экологик 
лойиҳалари ва “Acquaint.org”  каби глобал 
платформаларда фаол қатнашдим. Шунинг-
дек, “Climate Science Olympiad”, “Ocean 
Awareness Contest”, “Action for Nature”  каби 
танловларда иштирок этиб, экологияга қи-
зиқишимни янада чуқурлаштирдим.

Тил ўрганишга ва турли миллат вакил-
лари билан мулоқот қилишга жуда қизиқа-
ман. Инглиз, рус, корейс ва бошқа тилларни 
ўрганиш орқали мен нафақат мулоқот дои-
рамни кенгайтирдим, балки умумий фикр-
лашни ҳам шакллантирдим. Бу эса дунёқара-
шимни бойитишга ёрдам беради.

Бўш вақтларимда театр, мусиқа (скрипка 
чалиш), расм чизиш, спорт, боғдорчилик, 
кўнгиллилик, жамиятни ободонлаштириш 
каби ишлар билан шуғулланаман. Шунинг-
дек, математика, география, креатив фикр-
лаш, нотиқлик ва мунозара клубларида фа-
олман.

Мен келажакда 
экологик йўналишга 
ихтисослашган 
компания очмоқчиман. 
Атроф-муҳитни 
асраш, одамлар 
онгини ўзгартириш 
ва Ўзбекистон 
иқтисодиётига ҳиссамни 
қўшиш — энг катта 
орзу-мақсадларимдан. 
Шу пайтгача ўрганган 
энг муҳим дарс — ўз 
устингда тинимсиз 
ишлаш ва ҳар қандай 
вазиятда умидни 
йўқотмасликдир. 

Бугун катта ҳаётга қадам қўймоқда-
миз. Қалбимда ўзгача ҳаяжон. Ортга қарар 
эканман, ҳаммаслак синфдошларим, мунис 
устоз ларим, жонажон мактабим кўз олдимда 
жонланади. Бугун мени шу даражага етка-
зиб, катта ҳаётга учирма қилаётган устоз-
ларимдан беҳад миннатдорман. Давлатимиз 
биз — ёшларга яратиб берган имконият ва 
шароит орзуларимга қанот бағишлаб, дунё-
нинг нуфузли олийгоҳида таҳсил олишимиз-
га замин яратди.

Келажакда юртимни дунёга танитадиган, 
ҳар жиҳатдан ривожланишига ҳисса қўша-
диган, экологик ва ижтимоий муаммоларга 
ечим топадиган етук инсон бўлишга ҳаракат 
қиламан.

 замирида давлатимизнинг оқилона сиёса-
ти, халқимизнинг бирдамлиги ётибди.

Бугунги кунда дунёнинг айрим  мин-
тақаларида юз бераётган нотинчликлар, 
зиддиятлар ҳақида эшитганимизда, ўқига-
нимизда, юртимиздаги тинч ва осуда ҳаёт 
нақадар катта бахт эканини янада теран-
роқ англаймиз. Тинч юртда илм олиш ҳам, 
меҳнат қилиш ҳам, орзу-ниятларга эри-
шиш ҳам завқли бўлади. Тинчлик бор жой-
да бунёдкорлик, яратувчилик кайфияти 
ҳукм суради, фарзандлар беғубор кулади, 
оналар хотиржам ётади. Турли ёт ғоялар, 
бузғунчи оқимлар таъсирига берилманг. 
Миллий ўзлигимизни, анъана ва урф-одат-
ларимизни асранг. Ахир куч бирдамликда, 
аҳилликда, дейди доно халқимиз.

Мактаб партасида сизга берилган би-
лимлар келажакдаги муваффақиятларин-
гиз учун мустаҳкам пойдевордир. Аммо 
унутмангки, бугунги шиддат билан ўзга-
раётган дунёда биргина мактаб билимлари 
билан чекланиб қолиш мумкин эмас. 

Бугунги кунда жаҳон миқёсида рақобат 
ниҳоятда кучли, фақатгина чуқур билим, 
юксак интеллектуал салоҳият ва кучли 
иродага эга инсонларгина ҳаётда муносиб 

ўрнини топади, жамият ривожига улкан 
ҳисса қўша олади. Янги Ўзбекистонимиз-
га айнан сиз каби билимдон, зукко, ташаб-
бускор, дунёқараши кенг ва фидойи ёшлар 
сув ва ҳаводек зарур.

Катта ҳаётга қадам қўяр экансиз, ав-
вало, инсоний фазилатларни ўзингизда 
мужассам этинг. Ҳалоллик, поклик, рост-
гўйлик, адолатпарварлик, камтарлик, 
меҳр-шафқат каби эзгу ҳислар доимо 
ҳамроҳингиз бўлсин. Одамларга яхшилик 
қилишдан, муҳтожларга ёрдам қўлини чў-
зишдан ҳеч қачон чарчаманг.

Сизларга, азиз фарзандларимга чин 
юракдан оқ йўл тилайман! Олдингизда 
турган катта ва масъулиятли ҳаёт йўл-
ларингиз доимо нурафшон ва баракали 
бўлсин. Қайси соҳани танласангиз ҳам 
ўша соҳанинг етук мутахассиси бўлиб 
етишинг. Катта умид билан мустақил ҳаёт 
остонасида турган ҳар бирингизга мус-
таҳкам соғлиқ, бахт-саодат, битмас-туган-
мас куч-ғайрат ва келгуси ўқишларингиз 
ҳамда иш фаолиятингизда улкан муваф-
фақиятлар, зафарлар тилаб қоламан. Йў-
лингиз очиқ, осмонимиз мусаффо, кела-
жагингиз порлоқ бўлсин!

Шаҳзода КАМоЛоВА,  
Урганч шаҳридаги 3-мактабнинг 
11-синф ўқувчиси, Зулфия номидаги 

давлат мукофоти совриндори:
— Жорий йил таълим йўналишида Зул-

фия номидаги давлат мукофотига сазовор 
бўлдим. Математика ва инглиз тили бўйича 
ўтказилиб келинаётган халқаро олимпиада-
ларда фаол иштирок этиб, бир неча бор сов-
ринли ўринларни қўлга киритганман.  

2023 йил “Scientific Academy” томони-
дан “Taълим соҳасидаги хизматлари учун”  
эсдалик кўкрак нишони билан тақдирлан-
дим. Ўша йили Урганч шаҳри “Қизлар ово-
зи” клуби ва “Ибрат фарзандлари” лойиҳаси 
 координатори этиб тайинландим.      

2024 йилда Маъмун университетига 
грант асосида ўқишга кириш имтиёзига эга 
бўлдим. 

Спортнинг сузиш тури билан шуғулла-
наман. Ахборот-коммуникация технология-
ларида “Microsoft Office Word”, “Microsoft 
Office Excel”, “Microsoft Office Power Point”, 
“Python”, “HTML”, “CSS” вa “Javascript” 
дас турларидан мукаммал фойдалана оламан. 
Ўз устимда тинимсиз ишлаш, билим ва иқти-
доримни ўстириш асосий мақсадим.

Барча ютуқларим замирида ота-онамнинг 
эътибори, азиз устозларимнинг меҳнати, дав-
латимизнинг ғамхўрлиги ётибди. Зеро, давла-
тимиз томонидан биз — ёшлар учун яратилган 
кўп имкониятлар ҳаётимизни ўзгартирмоқда, 
орзуларимизга яқинлаштирмоқда.

Авваллари кўпчилик ёшлар ўз қизиқиш-
ларига мос шароит тополмас эди. Ҳозир 
эса бепул ўқув курслари, ижодий танлов-
лар, спорт мусобақалари ва стипендиялар 
мавжуд. Ана шу имкониятдан фойдаланиб 

мен ҳам инглиз тилини чуқур ўрганишга 
киришдим. Бу борада муайян натижаларга 
эришганим ўзимга ишончни оширади. Мен 
биламан, ўқисам, ҳаракат қилсам, албатта, 
натижа бўлади.

Муҳими — бизни эшитишяпти. Бугунги 
раҳбарлар ёшлар фикрига, истагига қулоқ 
тутмоқда. Бу эса бизга куч беради. Энди биз 
фақат орзу қилмаймиз — орзуларимиз сари 
дадил қадам ташлаяпмиз.

Бугун катта ҳаёт остонасида турибмиз.  
Янги ғоялар ва иштиёқ билан халқимиз 
ҳаётини ўзгартира оладиган ишларга бел 
боғлаш зарурлигини ҳис қиляпмиз.

Бизда имконият бор, танлов бор, орзу қи-
лишга ҳақлимиз. Мен келажакда ўз устимда 
ишлаб, юртимиз ривожига ҳисса қўшадиган 
инсон бўлишни ният қилганман. Ишонаман-
ки, бу ниятимга албатта эришаман!

ЯНгИ ªЗБЕКИСТОННИ БарПО ЭТИШда КаТТа БУНЁдКОр КУЧ
Битирувчиларга мактуб

Келажагимиз эгалари бўлган навқирон 
авлодимиз Янги Ўзбекистонни барпо этишда 
катта бунёдкор куч сифатида иштирок этиши 
учун зарур шароитларни яратиб бермоқдамиз. 
Жумладан, сизларнинг замонавий илм ва касб-
ҳунарлар, она тили билан бирга хорижий тиллар, 
IT ва инновацион технологияларни, ижод ва 
тадбиркорлик соҳаларини пухта эгаллашингиз 
учун ҳозирги кунда 201 та олий ўқув юрти, 598 та 
техникум, кўплаб мономарказ ва технопарклар, 
кутубхоналар, маданият, санъат ва спорт 
муассасалари самарали фаолият кўрсатмоқда.

Ўзбекистон Республикаси Президенти 
Шавкат МИРЗИЁЕВнинг Мамлакатимиз 

мактабларини битирувчи ўғил-қизларга табригидан.

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!



албатта ўқинг!

кенгуру ва белмес
(“Сўз латофати” китобидан)

газетадаги материалларни лотин ёзУвига 
асосланган ўзбек алифбосида ўқиш  

УчУн мазкУр QR-kodни сканер қилинг.

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДоНИЁРоВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-546.

36390 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.

Ўғил бола севар автомобилни,
Самолётни севар қанотли давкар1.  
Бўлар эл боласи болалигидан
Аскар бўламан дер, Ватанга аскар.

Дулдулдек учирдинг пўлат тулпорни,
Орзу қилган эдинг, толеъ бўлди ёр.
Ҳарбий либос кийдинг алп қоматингга,
Ватаннинг аскари бўлдинг, Дониёр!

Онангнинг эркаси эдинг, шўх ўғлон,
Мингандинг толчивиқ — Бойчибор-чавкар.
Улғайдинг ҳақиқий Алпомиш бўлиб,
Ботир аскар бўлдинг, Ватанга аскар!

Аскарлик осонмас, аскарлик — хизмат,
Аскар бўлиш — татиш эмас асал-қант.
Йигитлик бурчини мардона ўтаб,
Ҳарбий унвон олдинг — жанговар сержант!

Ватан хизматига шай турдинг сафда,
Ҳеч қандай тўсиқни қилмадинг писанд.
Она Ватан чорлаб, даъват қилганда
Арслондек жанг қилар шерюрак десант.

Токи яралгандан буён бу дунё
Жаҳолат тинч турмас, қўзғолади дов.
Мустақиллик, тинчлик — илоҳий неъмат,
Шу неъматга ҳасад қилар ёвуз ёв.

Икки мингинчи йил бош кўтарди ёв,
Таҳликада қолди осуда ҳаёт.
Аскарлар Ватан деб қалқди оёққа,
Сариосиёга учди самолёт.

Тоғлар, баланд тоғлар, тубсиз даралар,
Ҳар қадамда арча, харсангтош, бута.

Душман яшириниб, қўйган пистирма,
Тоғдаги сўқир жанг хавфлидир жуда.

Қоялар ортида бешта қишлоқ бор,
Ўша атрофларда газанда уя.
Қиличнинг дамидай бир ўткир сўқмоқ,
У ёғи тикка жар, у ёғи қия...

Бу тоғ бизнинг Ватан, бизнинг тоғимиз,
Бу дара бизники, душманларга ёт.
Тоғимизни ёвдан тозалаш учун
Ботирларга қанот бўлди вертолёт.

Дарада тарқалиб кетди бўлинма,
Қалин арчазорга бурканган қоя.
Аскарлар текширар, назардан қочмас,
Ҳар битта пана жой, ҳар битта соя.

Тиш-тирноғи билан қуролланган ёв
Харсанглар ортига беркиниб олар.
Ногоҳ рўпарадан чиқар газанда,
Жангчи ўқ ёмғири остида қолар.

Радиоалоқадан янграйди овоз:
— Қаршимизда душман, аскар, бўл огоҳ!
— Ҳужумга ўтаман! Пана қил! Ўт оч!
— Ўқ едим... Эҳтиёт бўлинг, дўстлар, оҳ!

Мардона курашди жасур аскарлар,
Ватаннинг бошидан ариди офат.
Йўқ қилинди душман ҳарбий базаси,
Бизнинг бўлинма ҳам кўрди талафот.

Навқирон ёшида шаҳид ўғлонлар...
Улар жасорати порлоқ хотира.
Мустақиллик учун курашмоқ керак,
Бу жанг ёдимиздан чиқмайди сира!

борилади. Йиллар давомида емай-ичмай 
йиғилган пулга ниҳоят автомобиль харид 
қилинади. Машина учун энг камида ойи-
га 200 доллардан йиғилганда ҳам (бундан 
бир неча баробар кўп ҳам бўлиши мумкин) 
ойига қанча нақд пул пассивлигича қолиб 
кетади. Энди буни йилларга кўпайтириб 
кўринг-чи?!

Бошқа зарур эҳтиёжлар чекланса-да, 
ёстиқ тагига қўйиб борилаётган бу пул-
га 4 ёки 5 йилгача тегинилмайди. Ёмони, 
шунча йиғилган пулга олинган бу “бисот” 
эгаси келгач бир минилиб, кетгач яна дар-
возахонада ёки гаражда пассив мулк бўлиб 
туришга маҳкум. Ўша маблағ омонат ти-
зимига йўналтирилганда, эгаси келгач эса 
ҳавасдаги “бисот”ни олишга шошилмай, 
бирор тадбиркорлик қилинганида... Балки 
оила давраси тўкис бўлиб, қайта хорижга 
боришга ҳожат қолмасмиди.

Данғиллама тўй васвасаси
Тўй асли никоҳ асносидаги оилавий 

маросим ҳисобланса-да, кейинги пайт-
ларда кимўзарга баҳслашадиган, таъбир 
жоиз бўлса, ўзининг нечоғлиқ “тўқ”лигини 
бошқаларга намойиш этадиган воситага 
айланди. Тўй маросимларидаги ортиқча 
сарф-харажатлар, кўргазмага айланган 
дабдабалар моддий рақобат майдонига ай-
ланиб бораётгани кузатилмоқда.

“Одамлар нима дейди?” деб қилинаёт-
ган бир кунлик намойиш туфайли бир неча 
йил заҳмат чекишга мажбур бўлиняпти. 
Кейинги пайтларда бу “орзу-ҳавас”лар бо-
расида тафовут қисқариб, ҳеч кимнинг би-
ровдан кам бўлгиси йўқ. Афсуски, бугунги 

 кимўзарда донг таратувчи эртанги “жабр-
дийда”га айланиб қолмоқда.

Шунақа “орзу-ҳавас”ли бир тани-
шим 20 йилдан буён Россияга қатнайди. 
У муҳожирликнинг илк йилларида топ-
ганига уй солиб, “уй тўйи” қилди. Кейин 
данғиллатиб “суннат тўй”. “Одамлар нима 
дейди” деб қарз кўтарса-да “душман кўзи-
га” машина олди, унгаям тўй қилиб берди. 
Аммо қарз қайтарарда 19 ёшли ўғлини 
ҳам ўзи билан олиб кетди. Топгани тўйга 
буюраётган, бугун ёши бир жойга етган та-
нишимнинг соғлиғида бир қанча нуқсон-
лар бўлиб, шифокорлар огоҳлантиришига 
доимгидек бепарво: “Дўхтирлар айтаве-
ради-да” деб қўл силтайди. Даволанишга 
гўё вақт ҳам, имкон ҳам йўқдек. Лекин бир 
йилдан бери янги тўйга аталган тўрт бош 
қўчқор, бир новвос қозиқда. Турфа ичим-
ликлар ертўлада тахт. Етмаганига қарз 
кўтармоқчи. Ишқилиб бирор кам-кўсти 
бўлмасин. Ахир “одамлар нима дейди?”. 

Таниш ҳолатми?
 Шу тарзда ўтадиган кўп тўйлар балки 

эгасига бир лаҳза бахтли онларни тақдим 
этар. Аммо ниманинг бадалига?! Йиллаб 
яқинлар дийдоридан узоқда, муҳожир-
ликдаги оғир ҳаёт эвазигами? Йўқотил-
ган соғлиқ, сарф этилган куч ва умрининг 
гуллаган лаҳзалари эвазигами? Энг ёмони, 

шу каби “орзу-ҳавас” соҳиблари учун оғир 
лаҳзалар айнан ўша тўйдан кейин бошла-
нади. Етишмовчилик, қарз қистови сабаб 
яримжонлигига қарамай ота янги куёв бо-
лани олиб яна узоқ юртга кетишга мажбур 
бўлади. Чунки вақтида фарзандининг таъ-
лими билан қизиқмаган. Энди у ҳам касб-
сиз, ҳунарсиз, муҳожирликка маҳкум.

Тўйдаги автомобиллар кортежи учун 
5-6 миллион сўм сарфланади-ю, ёш келин-
нинг репродуктив ҳолатини яхшилаш учун 
100 минг сўмлик дорига пул топилмайди. 
Тўйга олинган нарсалар ортиб қолади-ю, 
уйда ҳаммом чала. Қиш-қировли кунга 
ўтину кўмир йўқ.

Маълумотларга кўра, айрим халқлар ке-
лин-куёвни, яъни бўлажак ёш ота-она орга-
низмини катта ҳаётга тайёрлашни тўйдан 
анча олдин бошлаб, тиббий кўрикдан ўтка-
зиб, витамин ва бошқа зарур воситалар би-
лан таъминлар экан. Бизда никоҳланувчи-
лар учун мажбур қилинган тиббий кўрикни 
ҳам иложи бўлса таниш-билиш орқали 
четлаб ўтиб, осон ҳал этамиз. Фарзандини 
тиббий кўрикка олиб боришни эса ҳеч ким 
хаёлига келтирмайди. Ахир битта-яримта 
кўриб қолса, “одамлар нима дейди?”.

Ҳали ҳашаматли тўй ва никоҳнинг завқ-
ли дамларидан масрур куёв висолга қонма-
ёқ жуфтининг бағрини совитиб кетишга 
мажбур бўлса. Дунёга келажак илк фарзан-
ди дийдорини кўролмаса, нуридийдасини 
бағрига босолмаса, оталик бахти татима-
са... “Орзу-ҳавас”лар ортидаги  жабру си-
тамлар алгоритми шу тарзда давом этаве-
ради.

Ҳозир баъзи тўйларда дабдаба учун 
тонналаб гўшт, юзлаб ичимликлар, катта 
маблағ сарфланмоқда. Ҳатто ривожланган 
давлатларда ҳам тўй дегани яқин дўстлар 
даврасида ихчамгина ўтиб кетса-ю, бизда 
шунча дабдаба.

Қани энди тўй ўтказишда манманлик 
ва риёкорликдан бир оз чекиниб, меъ-
ёр ва мўътадилликни танласак. Тўйни 
“одамлар нима деса десин” тарзида ўт-
казиб, тежалган пулга келин чеварлик 
қилса, куёв ҳеч бўлмаса бирор ҳунар би-
лан шуғулланса, чорва боқса... Оила да-
ромади ошиб, болалар ота бағрида улға-
ярди. Тўйда нимадир кам бўлса ҳам, энг 
муҳими, оила бағри тўкис бўлсин. Оила 
кемтик бўлиб, дарз кетса, унда кўринг — 
одамлар нима дейди...

Шуҳрат НоРМУРоДоВ,
журналист 

ОДАМЛАР НИМА ДЕЙДИ?

Бу воқеани мен бир турк адибидан эшитганман. 
Унга ўша ҳодисани бошдан кечирган полвон жия-
ни ҳикоя қилган экан. У йигит бир халқаро кураш 
мусобақасида ўзбек полвони билан танишиб қолиб-
ди. Улар бир меҳмонхонада ёнма-ён турар эканлар. 
Гап лари қовушиб, дидлари мос келиб, оз вақт ичида 
қадрдон бўлиб олибдилар. 

Бир кун ўша йигит ўзбек дўстидан, бир кечага 
кроватингни бериб тур деб сўрабди. Ўзбек ҳайрон 
бўлибди. “Кроватим сенга нега керак”, дебди. Турк 
унга шивирлабди:

— Бир жонон билан танишиб қолдим. Бугун 
кўришадиганмиз. У жуда гўзал экан...

— Тушундим, кроватинг йўқми?
— Бор, лекин эскироқ. 
— Менинг кроватимда айш-ишрат қилмоқчими-

сан? 
— Бир кеча холос...
Ўзбекнинг жони ҳалқумига келибди:
— Қани, бир туёғингни шиқирлат! Чиқ, кў-

зимга кўринма! — дея уни ҳайдаб чиқарибди. 
Турк ҳам қизиққон экан: “Сенга нима ёмонлик 
қилдим, нега мени ҳайдайсан”, деб ўзбекнинг ёқа-
сидан олибди. Бақир-чақирга қўшнилар йиғилиб, 
икки полвонни зўрға ажратиб қўйибдилар. Улар 

Ўн саккизинчи асрда яшаган, ер юзини уч бор айланиб чиққан, 
талай оролу кўрфазу бўғозларни кашф этган машҳур инглиз 
сайёҳи Жеймс Кукни, албатта, биласиз. Унинг аянчли қисматидан 
хабардорсиз. Гавай оролларида ёввойи қабилалар уни тутиб, еб 
юборганлар.

Ўша Кук Австралияга келганда, қорин халта-
сида боласини кўтариб, икки оёқда сакраб юр-
ган ажабтовур ҳайвонни кўрибди ва ерли одам-
лардан: “Бу нима?”, деб сўрабди. Улар албатта 
инглиз тилини билмаган ва бир-бирларига қа-
раб, тушунмадим, деган. Бу сўз маҳаллий халқ 
тилида кенгуру экан. Сайёҳ дафтарига ўша 
ҳайвонни кенгуру деб ёзибди ва бу ном дунёга 
тарқалибди.

Шоҳ Иван Грозний замонида руслар Қозон 
хонлигини забт этиб, маҳаллий халқ билан му-
лоқот қилганларида, татарлар русча тушунмаган-
лар, тил билмасликларини айтганлар. Орадан уч 
юз йил ўтиб, руслар Марказий Осиёда ҳам бил-
масам деган сўзга кўп дуч келдилар. Русчани 
тушунмаган белмес бўлди. Бора-бора ҳамма гап 
уқмас, ғалча одамлар белмесга айландилар, бал-
бес бўлдилар.

Зобит халқнинг тилини билмаган, хатини ўқи-
маганнинг шўри қуриди экан. Полвонларимиз бал-
ван, паҳлавонларимиз ахламон бўлдилар. Олиму 
уламолари, фозилу фузалолари беҳисоб бўлган 
навоийхон, бедилхон халқимизнинг саводхонлиги 
икки фоиз ҳисобланди...

Бир вақтлар Москва телевидениесининг 
“Ералаш” деган ҳажвий қисқа бадиий фильмлар 
туркуми бўларди. Мен бир рус шоиридан ера-
лашнинг маъносини сўрадим. У ералаш дегани 
кавардак бўлади деб тушунтирди. Қозон кав-
лагандек қўлини айлантирди. Шундан сўнг мен 
ўзбекча аралаш, қовурдоқ сўзларининг маъно-
сини айтдим. Қовурдоқ қозонда аралаштирила-
ди. Демак: “Сизлар бу сўзни қозондан топган-
сизлар”, дедим. Ҳам ўчоқдаги қозондан, ҳам 
татар юртидаги Қозондан.

Ералашнинг кавардаклиги менга бошқа бир 
тилмочнинг таржимасини эслатди. “Амбар 
нима?”, деб сўраганимизда, у — “сарай” деб жа-
воб берган эди...

Ўша оқшом рус тилига кирган туркий-ўзбек сўз-
лари устида узоқ баҳс бўлди. Пост ҳам, караул ва 
есаул ҳам, калпак ҳам, штаны ҳам қолмади. Қозоқ 
дўстим Олжас териб чиққан минг бир сўзнинг ҳам-
маси бўлмаса-да, юзга яқини саналди. Москва-река 
яқинидаги “Бальчуг” меҳмонхонаси номини дўстим 
ўзича жемчуг сўзига қиёслаб, марварид маъноси-
да деб юрар экан. Дарёнинг балчиқли қирғоғида 
тикланган бу мусофирхона исми мазмунини эшит-
гач, ҳафсаласи пир бўлди. “Билмаган эканман”, 
деди. Гап келганда белмес сўзининг тарихи устида 
ҳам суҳбатлашдик.

Дўстим деди:
— Москваликнинг илдизини очсанг, ҳар бири-

дан битта татар топасан, — дейдилар, — рост экан. 
Тилимизда туркий сўзлар тўлиб-тошиб ётибди. Биз 
уларнинг кўпини билмаймиз. Аслида, белмес деб 
бизни айтса бўлар экан.

Бир кун ўша йигит ўзбек дўстидан, 
бир кечага кроватингни бериб тур 
деб сўрабди. Ўзбек ҳайрон бўлибди. 
“Кроватим сенга нега керак”, дебди. 
Турк унга шивирлабди:
— Бир жонон билан танишиб қолдим. 
Бугун кўришадиганмиз. У жуда гўзал 
экан...
— Тушундим, кроватинг йўқми?
— Бор, лекин эскироқ. 
— Менинг кроватимда айш-ишрат 
қилмоқчимисан? 
— Бир кеча холос...

ичида озарбайжонлик полвон ҳам бор экан, жан-
жал нимадан чиққанини сўрабди. 

— Мен ундан фақат кроват сўрадим холос, — 
дебди турк. 

— Менинг кроватимда бузуқлик қилмоқчи бўлди 
бу беномус, — дебди ўзбек. 

Озар йигит бу гапни эшитиб роса кулибди. 
Ўзини тўхтатолмай, қорнини чангаллаб узоқ хан-
да урибди. Жанжал устида қаҳ-қаҳ урган йигитга 
қараб ҳамма ҳайрон эмиш. У ниҳоят ўзини аранг 
босиб кўзидан оққан кулги ёшларини артиб, ўз-
бекка дебди: 

— Сен қардош, бекорга хафа бўлибсан. Кроват 
турк тилида галстук дегани. Дўстинг сендан, галс-
тугингни бериб тур деб сўрабди. 

Ўша оқшом ўзбек полвони зиёфат берибди. Минг 
узрлар билан дўстига ҳамма галстукларини совға 
қилибди. 

— Кроват нима десанг бўлмасмиди? — дебди 
турк. 

—Бўйинбоғ десанг ўлармидинг? — дебди ўзбек.

Эркин ВоҲИДоВ, 
Ўзбекистон халқ шоири

б´йинбо² десанг 
´лармидинг?

МУСТАҚИЛЛИК УЧУН КУРАШМОҚ КЕРАК!
“Миллат фидойилари” ёдгорлик 

монументи қошида

Айни август. Кундуз ҳарорат баланд,
Харсангтошга бадан тегса, куяди.
Ўтда куйса, парво қилмас аскарлар,
Ватанни жондан ҳам ортиқ суяди!

Тунда музлатади қорли чўққилар,
Ўқ ёмғири жала бўлиб қуяди.
Ўққа учса, парво қилмас аскарлар,
Ватанни жондан ҳам ортиқ суяди!

Вертолёт сувга қулар, капитан
Аскарни қутқариш ҳиссин туяди.
Сувга чўкса, парво қилмас ҳарбийлар,
Ватанни жондан ҳам ортиқ суяди!

Пистирма, кўксидан ўқ ейди жангчи,
Дўстларини қандай кўзи қияди?!
Жон чиққунча тинмас радиоалоқа,
Ватанни жондан ҳам ортиқ суяди!

Аскар ва командир бўлди ярадор,
Фельдшер аввал кимга малҳам қўяди?
“Аскарни қутқаргин!” — дейди командир,
Ватанни жондан ҳам ортиқ суяди!

Ўзбек армияси қилар ғалаба,
Душман ўз қонини ичиб, тўяди.
Ёвни яксон қилар ботир ҳарбийлар,
Ватанни жондан ҳам ортиқ суяди!

Қаҳрамонсиз, миллат фидойилари,
Номингизни эл-юрт қалбга ўяди.
Барҳаёт яшайсиз, сизларни Ватан
Абадий суяди, мангу суяди!

Рустам МУСУРМОН,
Ўзбекистонда хизмат кўрсатган 

маданият ходими,
Қорақалпоғистон халқ шоири

Мустақиллик йилларида қурбон бўлган сержант Дониёрбек Тожибоев ва 
унинг жанговар сафдошларига — Ватан қаҳрамонларига бағишланади

ВАТАННИ ЖОНДАН 
ҲАМ ОРТИҚ СЕВАМИЗ!

Ўзбекона орзулар 
алгоритми

Ўзбек халқи — ҳою ҳавасли. Барча-
мизнинг яшаш тамойилимизда кўплаб 
мақсадлар бўлиб, шулардан данғиллатиб 
тўй қилиш, янги машина миниш орзуси 
алоҳида ажралиб туради. Бу борада имко-
ният, эҳтиёждан кўра ҳавас бирламчи бў-
либ қолмоқда.

Машина бисотми ёки 
ҳаракат воситаси?

Ривожланган мамлакатларда автомаши-
нага фақат А нуқтадан Б нуқтага элтувчи 
восита деб қаралса, биз бу жонсиз темирга 
қадрли мулкдек муносабатда бўлиб, гўёки 
оиламиз аъзосига айлантириб олганмиз. 
Ачинарлиси, бунда энг муҳим ҳаётий эҳти-
ёжларни четлаб бўлса-да, ёру биродарлар 
орасида “мойи билан” машина минишни 
мақсад қиламиз. Ахир битта янги улов ми-
нолмасак “одамлар нима дейди?”.

Кейинги йилларда автомобиль ҳаё-
тимизнинг ажралмас қисмига айланди. 
Жамиятда автомашинага нисбатан шакл-
ланган муносабатга кўра, уни реал эҳтиёж-
дан кўра кўпроқ  бисот ва кўз-кўз қилиш 
воситаси деб биляпмиз. Яъни “Машинанг 
бор — демак, муваффақиятлисан” деган 
нотўғри қараш шаклланган. Бу орзуларни 
тезроқ амалга ошириш учун эса энг қу-
лай йўл кредит олиш. Камига кўча-кўй-
даги реклама баннерлари, автосалонлар 
ва банклар “қулай шартлар”, “бир кунда 
машина” каби ваъдалар билан автоҳавас-
корларни ўзига чорлаб турибди. Аммо бу 
каби молиявий тортиқдан шодланиб, кре-
дитнинг ўзи фоизли қарз эканини унутиб 
қўямиз. Кўп ҳолларда бундай кредитлар-
да транспорт воситаси ўзини ўзи кафо-
лат сифатида тақдим этади. Агар муайян 
муддатда тўлов амалга оширилмаса, банк 
машинани мусодара қилиши мумкин. 
Одамларимиз кредитга автомашина ола-
ётганда иқтисодий инқирозлар, ишсизлик 
ёки касаллик каби омиллар уни қайтариш 
имконини пасайтиришини ҳисобга олмай, 
натижада нафақат пулдан, балки транспорт 
воситасидан ҳам айрилиш хавфига дуч ке-
либ қолмоқда.

Битта мисол. Бугун хориждаги ёшла-
римиз (муболаға бўлса ҳам уларнинг 90 
фоизи биринчи ўринда машина олиш ис-
тагида) ҳар ой уйига пул жўнатади. Ўша 
пуллар, табиийки, ёстиқ тагида йиғиб 

МИллАТ ФИДОЙИлАРИ

  1 Давкар – паҳлавон, баҳодир.


